
__ ____________ 2018 թվականի N __ -Ն
ԽՆԱՄԱՏԱՐ ԾՆՈՂ ԴԱՌՆԱԼՈՒ ՑԱՆԿՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՇՎԱՌՄԱՆ, ՈՐԱԿԱՎՈՐՄԱՆ ԵՎ ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼՈՒ, ԽՆԱՄԱՏԱՐ ԾՆՈՂ ԴԱՌՆԱԼ ՑԱՆԿԱՑՈՂ ԱՆՁԱՆՑ ՎԵՐԱՊԱՏՐԱՍՏՄԱՆ, ԽՆԱՄԱՏԱՐ ԸՆՏԱՆԻՔՈՒՄ ՀՈԳԵԶԱՎԱԿԻ ԽՆԱՄՔԻ ՆԿԱՏՄԱՄԲ ՎԵՐԱՀՍԿՈՂՈՒԹՅԱՆ ԿԱՐԳԵՐԸ, ԽՆԱՄԱՏԱՐ ԸՆՏԱՆԻՔԻՆ ԱՄՍԱԿԱՆ ԺԱՄԱՆԱԿԱՀԱՏՎԱԾՈՎ ԴՐԱՄԱԿԱՆ ՄԻՋՈՑՆԵՐԻ ՎՃԱՐՄԱՆ ԿԱՐԳԸ ԵՎ ՉԱՓԸ, ԽՆԱՄԱՏԱՐՈՒԹՅԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԵՐԸ ՀԱՍՏԱՏԵԼՈՒ ԵՎ Հայաստանի Հանրապետության ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 8-Ի N 459-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Համաձայն Հայաստանի Հանրապետության ընտանեկան օրենսգրքի 137-րդ հոդվածի 1-ին և 12-րդ մասերի, 137.1-րդ հոդվածի 7-րդ մասի, 139.1-րդ հոդվածի 8-րդ մասի, 140-րդ հոդվածի 1-ին մասի, Հայաստանի Հանրապետության կառավարությունը որոշում է.

1. Հաստատել՝
1) խնամատար ծնող դառնալու ցանկություն ունեցող անձանց հաշվառման, որակավորման և երեխայի խնամքը և դաստիարակությունը խնամատար ընտանիքում կազմակերպելու կարգը՝ համաձայն N1 հավելվածի.

2) խնամատար ծնող դառնալ ցանկացող անձանց վերապատրաստման կարգը՝ համաձայն N2 հավելվածի.

3) խնամատար ընտանիքում հոգեզավակի խնամքի նկատմամբ վերահսկողության կարգը` համաձայն N3 հավելվածի.
4) խնամատար ընտանիքին ամսական ժամանակահատվածով դրամական միջոցների վճարման կարգը և չափը՝ համաձայն N 4 հավելվածի.

5) խնամատարության պայմանագրի օրինակելի ձևերը՝ համաձայն N 5 հավելվածի:

2. Սահմանել, որ 

1) մինչև սույն որոշումն ուժի մեջ մտնելու օրվա դրությամբ խնամատար ծնող դառնալու հնարավորության մասին եզրակացություն ստանալու համար ներկայացված այն դիմումները, որոնց վերաբերյալ սույն որոշումն ուժի մեջ մտնելու օրվա դրությամբ դիմումատուին չի տրամադրվել խնամատար ծնող դառնալու հնարավորության վերաբերյալ եզրակացություն, համարվում են խնամատար ծնող դառնալ ցանկացող անձ հաշվառվելու նպատակով ներկայացված դիմումներ և այդ դիմումները ներկայացրած անձանց վերաբերյալ սույն որոշման N 1 հավելվածի 6-րդ կետի 1-ին ենթակետով սահմանված հարցումները Հայաստանի Հանրապետության մարզպետարանը (Երևանում՝ Երևանի քաղաքապետարանը) պետք է իրականացնի սույն որոշումն ուժի մեջ մտնելուց հետո եռօրյա ժամկետում, ընդ որում, եթե սույն ենթակետով սահմանված դիմումի հիման վրա, մինչև սույն որոշումն ուժի մեջ մտնելու օրվա դրությամբ, Հայաստանի Հանրապետության կառավարության 2008 թվականի մայիսի 8-ի N 459-Ն որոշմամբ հաստատված N 1 հավելվածով սահմանված պահանջներին համապատասխան կազմվել է դիմումատուի կենսապայմանների ուսումնասիրության ակտ, ապա տարածքային մակարդակում անձին որպես խնամատար ծնող դառնալ ցանկացող անձ հաշվառելու կամ հաշվառելու մասին դիմումը մերժելու համար չի պահանջվում սոցիալական աջակցության տարածքային գործակալության կամ բաժնի (այսուհետ՝ գործակալություն) համապատասխան եզրակացությունը.
2) մինչև սույն որոշումն ուժի մեջ մտնելու օրվա դրությամբ խնամատար ծնող լինելու (դառնալու) հնարավորության մասին դրական եզրակացություն ստացած անձինք եռօրյա ժամկետում իրենց բնակության վայրի՝ Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնի կողմից տարածքային մակարդակում հաշվառում են որպես խնամատար ծնող դառնալ ցանկացող անձ,
3) մինչև սույն որոշումն ուժի մեջ մտնելու օրվա դրությամբ խնամատար ծնող լինելու (դառնալու) հնարավորության մասին դրական եզրակացություն ստացած անձանց կողմից խնամատարություն իրականացնելու նպատակով դիմելու, երեխայի խնամքը և դաստիարակությունը խնամատար ընտանիքում կազմակերպելու և իրականացնելու հետ կապված հարաբերությունների վրա տարածվում են սույն որոշման N 1 հավելվածով սահմանված պահանջները, եթե մինչև սույն որոշումն ուժի մեջ մտնելու օրվա դրությամբ, նրանք Հայաստանի Հանրապետության կառավարության 2008 թվականի մայիսի 8-ի N 459-Ն որոշմամբ հաստատված N 1 հավելվածով սահմանված պահանջներին համապատասխան չեն դիմել դաստիարակության համար խնամատար ընտանիք տեղավորման ենթակա երեխայի մասին տեղեկատվություն ստանալու համար.

4) մինչև սույն որոշումն ուժի մեջ մտնելու օրվա դրությամբ խնամատար ծնող լինելու (դառնալու) հնարավորության մասին դրական եզրակացություն ստացած անձանց կողմից երեխայի խնամքը և դաստիարակությունը խնամատար ընտանիքում կազմակերպվում է մինչև սույն որոշման ուժի մեջ մտնելը գործող օրենսդրության համաձայն, իսկ երեխայի խնամքը և դաստիարակությունը խնամատար ընտանիքում իրականացվում է սույն որոշման N 1 հավելվածով սահմանված պահանջներին համապատասխան, եթե մինչև սույն որոշումն ուժի մեջ մտնելու օրվա դրությամբ նրանք Հայաստանի Հանրապետության կառավարության 2008 թվականի մայիսի 8-ի N 459-Ն որոշմամբ հաստատված N 1 հավելվածով սահմանված պահանջներին համապատասխան դիմել են դաստիարակության համար խնամատար ընտանիք տեղավորման ենթակա երեխայի մասին տեղեկատվություն ստանալու կամ ընտրված երեխային դաստիարակության                                              համար  խնամատար ընտանիքում տեղավորման մասին.

5) սույն որոշման 2-րդ կետի 2-րդ ենթակետով սահմանված անձինք սույն որոշման N 1 հավելվածով սահմանված ուսուցման դասընթացները պետք է անցնեն սույն որոշումն ուժի մեջ մտնելուց հետո մեկամսյա ժամկետում: 

3. Հայաստանի Հանրապետության տարածքային կառավարման և զարգացման նախարարին և Հայաստանի Հանրապետության աշխատանքի և սոցիալական հարցերի նախարարին՝ սույն որոշումն ուժի մեջ մտնելուց հետո մեկամսյա ժամկետում, համատեղ հաստատել՝
1) խնամատար ծնող դառնալ ցանկացող անձ հաշվառվելու նպատակով ներկայացվող դիմումի և խնամատարություն իրականացնելու մասին դիմումի օրինակելի ձևերը.

2) խնամատար ծնող դառնալու ցանկություն ունեցող անձի կենսապայմանների ուսումնասիրության մասին արձանագրության, որակավորված անձի կենսապայմանների լրացուցիչ ուսումնասիրության մասին արձանագրության և խնամատար ընտանիքի նոր բնակության վայրում կենսապայմանների ուսումնասիրության արձանագրության օրինակելի ձևերը.

3) անձին, որպես խնամատար ծնող ցանկացող անձ հաշվառելու մասին եզրակացության օրինակելի ձևը:
4. Հայաստանի Հանրապետության աշխատանքի և սոցիալական հարցերի նախարարին՝ 

1) սույն որոշումն ուժի մեջ մտնելուց հետո մեկամսյա ժամկետում, սույն որոշման 2-րդ կետի 2-րդ ենթակետով սահմանված անձանց համար ապահովել սույն որոշման N1 հավելվածով սահմանված ուսուցման դասընթացների կազմակերպումը. 

2) սույն որոշումն ուժի մեջ մտնելուց հետո հնգօրյա ժամկետում, Հայաստանի Հանրապետության մարզպետարանի (Երևանում՝ Երևանի քաղաքապետարանի) կողմից տարածքային մակարդակում իրականացվող՝ խնամատար ծնող դառնալ ցանկացող անձանց հաշվառման հիման վրա, հանրապետական մակարդակում ապահովել սույն որոշման 2-րդ կետի 3-րդ ենթակետով սահմանված անձանց կենտրոնացված հաշվառումը:

5. Ուժը կորցրած ճանաչել Հայաստանի Հանրապետության կառավարության 2008 թվականի մայիսի 08-ի «Երեխային խնամատար ընտանիք հանձնելու կարգը, յուրաքանչյուր երեխայի պահելու համար խնամատար ընտանիքին ամսական վճարվող դրամական միջոցների և երեխայի խնամքի և դաստիարակության համար խնամատար ծնողների վարձատրության վճարման կարգն ու չափը և խնամատար ընտանիք երեխային դաստիարակության հանձնելու մասին պայմանագրի ձևը հաստատելու մասին» N 459-Ն որոշումը:

6. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Հավելված N 1

ՀՀ կառավարության 2018 թվականի
____________-ի N ___-Ն որոշման
ԿԱՐԳ
ԽՆԱՄԱՏԱՐ ԾՆՈՂ ԴԱՌՆԱԼՈՒ ՑԱՆԿՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՇՎԱՌՄԱՆ, ՈՐԱԿԱՎՈՐՄԱՆ ԵՎ ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼՈՒ 

I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են խնամատար ծնող դառնալու ցանկություն ունեցող անձանց հաշվառման, ուսուցման, որակավորման և ընտրության, երեխայի խնամքը և դաստիարակությունը խնամատար ընտանիքում կազմակերպելու, ինչպես նաև խնամատարության հետ կապված այլ հարաբերություններ: 

2. Սույն կարգում օգտագործվող հասկացությունները կիրառվում են Հայաստանի Հանրապետության ընտանեկան օրենսգրքով և «Սոցիալական աջակցության մասին» Հայաստանի Հանրապետության օրենքով սահմանված իմաստով:  

II. ԽՆԱՄԱՏԱՐ ԾՆՈՂ ԴԱՌՆԱԼՈՒ ՑԱՆԿՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՇՎԱՌՈՒՄԸ 
3. Խնամատար ծնող դառնալու ցանկություն ունեցող՝ Հայաստանի Հանրապետության տարածքում մշտապես բնակվող, Հայաստանի Հանրապետության չափահաս՝ 55 տարին չլրացած քաղաքացին, որպես խնամատար ծնող դառնալ ցանկացող անձ հաշվառվելու նպատակով, անձամբ կամ ներկայացուցչի միջոցով, իր բնակության վայրի՝ Հայաստանի Հանրապետության մարզպետարան (իսկ Երևանում՝ Երևանի քաղաքապետարան) է ներկայացնում` 

1) գրավոր դիմում, որում պետք է նշվեն՝
 ա. դիմողի անունը, ազգանունը  և հայրանունը (անձը հաստատող փաստաթղթում հայրանվան առկայության դեպքում),

բ. դիմողի բնակության վայրը, հեռախոսահամարը, ինչպես նաև էլեկտրոնային փոստի հասցեն (դրա առկայության դեպքում) և (կամ) հետադարձ կապ հաստատելու համար անհրաժեշտ այլ տվյալներ, 

գ. հայտարարություն առ այն, որ դիմումը ներկայացնելու օրվա դրությամբ առկա չեն Հայաստանի Հանրապետության ընտանեկան օրենսգրքի 138.1 հոդվածի 1-ին մասի 1-4-րդ կետով սահմանված հիմքերը, որոնք արգելք են հանդիսանում դիմողի՝ խնամատար ծնող լինելու համար,

դ. դիմողի համաձայնությունը՝ կենսապայմանների ուսումնասիրության նպատակով տնային այցելություն կատարելու մասին.

2) դիմողի անձնագիրը կամ նույնականացման քարտը.
3) նույնականացման քարտ չունենալու դեպքում՝ բնակչության պետական ռեգիստր վարող մարմնի կողմից տեղեկանքի տեսքով հատկացված հանրային ծառայությունների համարանիշը կամ հանրային ծառայությունների համարանիշ չստանալու վերաբերյալ տեղեկանքը. 
4) Հայաստանի Հանրապետության կառավարության 2005 թվականի մայիսի 5-ի N 517-Ն որոշմամբ հաստատված ցանկում ներառված հիվանդություններով դիմողի հիվանդ չլինելու հանգամանքը հիմնավորող փաստաթուղթ՝ տրված համապատասխան բժշկական կազմակերպության (կազմակերպությունների) կողմից. 

5) մարդու կամ հասարակական կարգի և բարոյականության դեմ ուղղված ծանր կամ առանձնապես ծանր հանցագործության, ընտանիքի և երեխայի շահերի դեմ ուղղված հանցագործության համար դիմողի դատվածության մասին Հայաստանի Հանրապետության կառավարությանն առընթեր Հայաստանի Հանրապետության ոստիկանության (այսուհետ՝ ոստիկանություն) ինֆորմացիոն կենտրոնի օպերատիվ տեղեկատու քարտադարանից տրամադրված տեղեկանքը. 

6) մեկ գունավոր լուսանկար` 4 x 6 չափսի.
7) դիմումը ներկայացուցչի միջոցով ներկայացնելու դեպքում՝ ներկայացուցչի նույնականացման համար անհրաժեշտ փաստաթղթերը՝ սույն կետի 2-րդ ենթակետին համապատասխան (իսկ եթե ներկայացուցիչը օտարերկրյա քաղաքացի է կամ քաղաքացիություն չունեցող անձ, ապա կացության քարտը կամ Հայաստանի Հանրապետությունում նրա օրինական գտնվելը հավաստող վավերական փաստաթուղթը), ինչպես նաև՝ Հայաստանի Հանրապետության քաղաքացիական օրենսգրքով սահմանված պահանջներին համապատասխանող լիազորագիրը, իսկ այն դեպքում, երբ ներկայացուցիչը փաստաբան է՝ նաև փաստաբանական գործունեության արտոնագրի պատճենը:

4. Խնամատար ծնող դառնալ ցանկացող անձ հաշվառվելու նպատակով դիմելու օր է համարվում սույն կարգի 3-րդ կետով սահմանված փաստաթղթերը Հայաստանի Հանրապետության մարզպետարան (Երևանում՝ Երևանի քաղաքապետարան) ներկայացնելու օրը: Սույն կարգի 3-րդ կետով սահմանված որևէ փաստաթուղթ չներկայացնելու դեպքում, Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմը նույն օրը, դիմողին գրավոր տեղեկացնում է պակասող փաստաթղթերի ցանկի և դրանք ներկայացնելու անհրաժեշտության մասին: Եթե դիմողը տեղեկացվելուց հետո` հինգ աշխատանքային օրվա ընթացքում, ներկայացնում է անհրաժեշտ փաստաթղթերը, ապա որպես խնամատար ծնող դառնալ ցանկացող անձ հաշվառվելու նպատակով դիմելու օր է համարվում դիմումի սկզբնական ներկայացման օրը: Նշված ժամկետից ուշ փաստաթղթերը ներկայացնելու դեպքում, դիմելու օր է համարվում բոլոր անհրաժեշտ փաստաթղթերը ներկայացնելու օրը:

5. Սույն կարգի 3-րդ կետով սահմանված փաստաթղթերը ստանալուց անմիջապես հետո, Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմի համապատասխան լիազորություն ունեցող աշխատողն իրականացնում է դիմողի (իսկ դիմումը ներկայացուցչի միջոցով ներկայացնելու դեպքում՝ նաև ներկայացուցչի) նույնականացման համար անհրաժեշտ փաստաթղթերի պատճենահանումը կամ դրանց էլեկտրոնային պատկերատպումը, իսկ այդ փաստաթղթերի բնօրինակները վերադարձնում է դիմողին:  

6. Խնամատար ծնող դառնալ ցանկացող անձ հաշվառվելու նպատակով դիմելու օրվանից ոչ ուշ, քան մեկօրյա ժամկետում, Հայաստանի Հանրապետության մարզպետարանը (Երևանում՝ Երևանի քաղաքապետարանը)՝

1) հարցում է կատարում
ա. համապատասխան բժշկական կազմակերպություն և ոստիկանություն՝ պարզելու, թե արդյո՞ք որպես խնամատար ծնող դառնալ ցանկացող անձ հաշվառվելու համար դիմած անձը բժշկական կազմակերպությունում կամ ոստիկանությունում հաշվառված է համապատասխանաբար, որպես ալկոհոլից, թմրանյութերից կախվածություն ունեցող կամ թունամոլությամբ տառապող կամ  մարմնավաճառությամբ զբաղվող անձ. 

բ. սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմին (այսուհետ՝ լիազորած պետական մարմին)՝ պարզելու, թե արդյո՞ք որպես խնամատար ծնող դառնալ ցանկացող անձ հաշվառվելու համար դիմած անձը հանդիսացել է նախկին որդեգրող և եթե այո, ապա արդյո՞ք որդեգրումը դատական կարգով վերացվել է այդ անձի մեղքով.
2) սույն կարգի 3-րդ կետով սահմանված փաստաթղթերը հասցեագրում է Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժին, իսկ խնամատար ծնող դառնալ ցանկացող անձ հաշվառվելու նպատակով ներկայացված դիմումի օրինակը՝ նաև խնամատար ծնող դառնալ ցանկացող անձի գտնվելու վայրի տարածքը սպասարկող սոցիալական աջակցության տարածքային գործակալությանը կամ բաժնին (այսուհետ՝ գործակալություն):

7. Դիմումի օրինակը ստանալուց հետո տասնօրյա ժամկետում գործակալության սոցիալական աշխատանքի մասնագետն իրականացնում է տնային այցելություն՝ խնամատար ծնող դառնալ ցանկացող անձի փաստացի բնակության վայրում նրա կենսապայմանների ուսումնասիրության նպատակով:

8. Տնային այցելություն կատարելուց հետո եռօրյա ժամկետում, գործակալության սոցիալական աշխատանքի մասնագետը կազմում և գործակալության պետին է ներկայացնում խնամատար ծնող դառնալ ցանկացող անձի կենսապայմանների ուսումնասիրության մասին արձանագրություն, որը պետք է ներառի խնամատար ծնող դառնալ ցանկացող անձի բնակելի տարածության՝ Հայաստանի Հանրապետության օրենսդրությամբ սահմանված սանիտարական և տեխնիկական պահանջներին համապատասխանության վերաբերյալ տեղեկատվություն: 

9. Գործակալության պետը սույն կարգի 8-րդ կետում նշված արձանագրության ուսումնասիրության արդյունքում, բայց ոչ ուշ, քան այն ստանալուց հետո եռօրյա ժամկետում, Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժին է ներկայացնում գործակալության եզրակացությունն անձին որպես խնամատար ծնող ցանկացող անձ հաշվառելու մասին: Ընդ որում, անձին որպես խնամատար ծնող ցանկացող անձ հաշվառելու մասին բացասական եզրակացություն կարող է տրվել միայն այն դեպքում, երբ նա չունի մշտական բնակության վայր կամ բնակելի տարածությունը չի համապատասխանում Հայաստանի Հանրապետության օրենսդրությամբ սահմանված սանիտարական և տեխնիկական պահանջներին:

10. Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը, սույն կարգի 6-րդ կետի 1-ին ենթակետով սահմանված հարցումների պատասխանները և գործակալության եզրակացությունը ստանալուց հետո եռօրյա ժամկետում, այդ փաստաթղթերի լրիվ, օբյեկտիվ ու համակողմանի ուսումնասիրության արդյունքում, տեղեկատվության ինքնաշխատ փոխանակությունն իրականացնող տեղեկատվական համակարգում (այսուհետ՝ տեղեկատվական համակարգ), տարածքային մակարդակում անձին հաշվառում է որպես խնամատար ծնող դառնալ ցանկացող անձ կամ գրավոր կերպով մերժում է անձին որպես խնամատար ծնող դառնալ ցանկացող անձ հաշվառելու մասին դիմումը, եթե՝ 

1) դիմումում ներկայացվել են ոչ հավաստի տեղեկություններ Հայաստանի Հանրապետության ընտանեկան օրենսգրքի 138.1 հոդվածի 1-ին մասի 1-4-րդ կետով սահմանված հիմքերի բացակայության մասին կամ դիմումին կից ներկայացվել են կեղծ փաստաթղթեր.

2) բժշկական կազմակերպության (կազմակերպությունների) կողմից տրված փաստաթղթի համաձայն՝ դիմողն ունի Հայաստանի Հանրապետության կառավարության 2005 թվականի մայիսի 5-ի N 517-Ն որոշմամբ հաստատված ցանկում ներառված հիվանդություններից որևէ մեկը.

3) ոստիկանության ինֆորմացիոն կենտրոնի օպերատիվ տեղեկատու քարտադարանից տրամադրված տեղեկանքի համաձայն՝ դիմողն ունի մարդու կամ հասարակական կարգի և բարոյականության դեմ ուղղված ծանր կամ առանձնապես ծանր հանցագործության կամ ընտանիքի և երեխայի շահերի դեմ ուղղված հանցագործության համար դատվածություն և դատվածությունն օրենքով սահմանված կարգով մարված կամ հանված չէ.

4) սույն կարգի 6-րդ կետի 1-ին ենթակետի «ա» պարբերությամբ սահմանված հարցումների պատասխանների համաձայն՝ դիմողը հաշվառված է բժշկական կազմակերպությունում կամ ոստիկանությունում, համապատասխանաբար, որպես ալկոհոլից, թմրանյութերից կախվածություն ունեցող կամ թունամոլությամբ տառապող կամ մարմնավաճառությամբ զբաղվող անձ.

5) սույն կարգի 6-րդ կետի 1-ին ենթակետի «բ» պարբերությամբ սահմանված հարցման պատասխանի համաձայն՝ դիմողը հանդիսացել է նախկին որդեգրող և որդեգրումը դատական կարգով վերացվել է այդ անձի մեղքով.

6) գործակալության կողմից տրվել է բացասական եզրակացություն՝ անձին, որպես խնամատար ծնող ցանկացող անձ հաշվառելու մասին:  
11. Դիմողի (իսկ դիմումը ներկայացուցչի միջոցով ներկայացնելու դեպքում՝ նաև ներկայացուցչի) նույնականացման համար անհրաժեշտ փաստաթղթերի պատճենները, սույն կարգի 3-րդ, 6-րդ, 9-րդ  կետերում նշված այլ փաստաթղթերը, ինչպես նաև սույն կարգի 6-րդ կետի 1-ին ենթակետով սահմանված հարցումների պատասխանները, դրանցից յուրաքանչյուրը ստանալուց հետո մեկօրյա ժամկետում,  ներբեռնվում են տեղեկատվական համակարգում և առցանց հասանելի են լինում  լիազորած պետական մարմնի համապատասխան կառուցվածքային ստորաբաժանմանը: 

12. Հայաստանի Հանրապետության մարզպետարանի (Երևանում՝ Երևանի քաղաքապետարանի) կողմից իրականացվող՝ խնամատար ծնող դառնալ ցանկացող անձանց հաշվառման հիման վրա, լիազորած պետական մարմինը հանրապետական մակարդակում՝ տեղեկատվական համակարգի միջոցով, իրականացնում է խնամատար ծնող դառնալ ցանկացող անձանց կենտրոնացված հաշվառում՝ ըստ Հայաստանի Հանրապետության մարզպետարաններ (Երևանում՝ Երևանի քաղաքապետարան) ներկայացված դիմումների հերթականության: Խնամատար ծնող դառնալ ցանկացող անձին կենտրոնացված հաշվառման վերցնելու օր է համարվում այդ անձին Հայաստանի Հանրապետության մարզպետարանի (Երևանում՝ Երևանի քաղաքապետարանի) կողմից որպես խնամատար ծնող դառնալ ցանկացող անձ հաշվառելու օրը:

13. Անձը որպես խնամատար ծնող դառնալ ցանկացող անձ է հաշվառվում երեք տարի ժամկետով, եթե այդ ժամկետը չի գերազանցում տվյալ անձի՝ 55 տարին լրանալու օրը, հակառակ դեպքում՝ անձը, որպես խնամատար ծնող դառնալ ցանկացող անձ է հաշվառվում մինչև 55 տարին լրանալու օրը: Այն դեպքում, երբ հաշվառման ժամկետը լրանալու օրվա դրությամբ անձը հանդիսանում է խնամատար ծնող (խնամատարության պայմանագրի հիման վրա իրականացնում է կյանքի դժվարին իրավիճակում հայտնված երեխայի խնամքը և դաստիարակությունը), ապա սույն կետով սահմանված ժամկետը երկարաձգվում է մինչև գործող խնամատարության պայմանագրով սահմանված ժամկետի ավարտը: 

14. Խնամատար ծնող դառնալ ցանկացող անձը, հաշվառման ժամկետը լրանալուց ոչ շուտ, քան երկու և ոչ ուշ, քան մեկ ամիս առաջ, սույն կարգով սահմանված պահանջներին համապատասխան, կարող է դիմել Հայաստանի Հանրապետության մարզպետարանին (Երևանում՝ Երևանի քաղաքապետարանին)՝ հաշվառման ժամկետը լրանալուց հետո որպես խնամատար ծնող դառնալ ցանկացող անձ կրկին անգամ հաշվառվելու համար, որի դեպքում հաշվառման ժամկետի սկիզբը հաշվարկվում է նախորդ հաշվառման ժամկետը լրանալու օրվանից: Այն դեպքում, երբ որպես խնամատար ծնող դառնալ ցանկացող անձ կրկին անգամ հաշվառվելու համար դիմումը ներկայացվում է հաշվառման ժամկետը լրանալուն նախորդող մեկամսյա ժամկետից ավելի ուշ, ապա տվյալ անձը որպես խնամատար ծնող դառնալ ցանկացող անձ է հաշվառվում ընդհանուր հիմունքներով՝ հաշվառման վերցնելու ժամկետի սկիզբ  համարելով սույն կարգի 10-րդ կետով սահմանված պահանջներին համապատասխան այդ անձին Հայաստանի Հանրապետության մարզպետարանի (Երևանում՝ Երևանի քաղաքապետարանի) կողմից որպես խնամատար ծնող դառնալ ցանկացող անձ հաշվառելու օրը:

15. Խնամատար ծնող դառնալ ցանկացող անձ հաշվառվելու նպատակով ներկայացվող դիմումի, խնամատար ծնող դառնալու ցանկություն ունեցող անձի կենսապայմանների ուսումնասիրության մասին արձանագրության և անձին, որպես խնամատար ծնող ցանկացող անձ հաշվառելու մասին եզրակացության օրինակելի ձևերը հաստատվում են լիազորած պետական մարմնի ղեկավարի և Հայաստանի Հանրապետության տարածքային կառավարման և զարգացման նախարարի համատեղ հրամանով: 
III. ԽՆԱՄԱՏԱՐ ԾՆՈՂ ԴԱՌՆԱԼՈՒ ՑԱՆԿՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՇՎԱՌՈՒՄԻՑ ՀԱՆԵԼԸ 
16. Խնամատար ծնող դառնալ ցանկացող անձը հանվում է հաշվառումից` 

1) սույն կարգի 13-րդ կետով սահմանված՝ հաշվառման ժամկետը լրանալու դեպքում, այդ թվում՝ եթե լրացել է խնամատար ծնող դառնալ ցանկացող անձի 55 տարին և տվյալ օրվա դրությամբ անձը չի հանդիսանում խնամատար ծնող.

2) խնամատար ծնող դառնալ ցանկացող անձի՝ Հայաստանի Հանրապետության մարզպետարան (Երևանում՝ Երևանի քաղաքապետարան) ներկայացված համապատասխան դիմումի համաձայն.

3) խնամատար ծնող դառնալ ցանկացող անձի մահվան կամ դատարանի օրինական ուժի մեջ մտած վճռով մահացած ճանաչվելու դեպքում.

4) սույն կարգի 13-րդ կետով սահմանված դեպքում՝ խնամատարության պայմանագիրը վաղաժամկետ լուծելիս.  

5) եթե խնամատար ծնող դառնալ ցանկացող անձ հաշվառվելու նպատակով դիմումում ներկայացվել են ոչ հավաստի տեղեկություններ Հայաստանի Հանրապետության ընտանեկան օրենսգրքի 138.1 հոդվածի 1-ին մասի 1-4-րդ կետով սահմանված հիմքերի բացակայության մասին կամ դիմումին կից ներկայացվել են կեղծ փաստաթղթեր.

6) խնամատարություն իրականացնելուց  երրորդ անգամ հրաժարվելու դեպքում.

7) եթե առաջացել են Հայաստանի Հանրապետության ընտանեկան օրենսգրքի 138.1. հոդվածի 1-ին մասով սահմանված հիմքերը, որոնք արգելք են հանդիսանում տվյալ անձի՝ խնամատար ծնող լինելու համար.

8) եթե տվյալ անձի հետ կնքված խնամատարության պայմանագրերն երկու անգամ վաղաժամկետ լուծվել են Հայաստանի Հանրապետության մարզպետարանի (Երևանում՝ Երևանի քաղաքապետարանի) նախաձեռնությամբ՝ խնամատար ընտանիքում երեխայի խնամքն ապահովելու, դաստիարակելու և կրթություն ստանալու համար անբարենպաստ պայմաններ առաջանալու հիմքով.

9) բնակության վայրի փոփոխության դեպքում՝ սույն կարգի 64-րդ կետով սահմանված պահանջներին համապատասխան, ընդ որում, այդ հիմքով խնամատար ծնող դառնալ ցանկացող անձը կենտրոնացված հաշվառումից չի հանվում.

10) եթե երեք տարվա մեջ առնվազն մեկ անգամ չեն անցել վերապատրաստում սույն որոշման N3 հավելվածի համաձայն:   
17. Խնամատար ծնող դառնալ ցանկացող անձը հանվում է հաշվառումից`

1) սույն կարգի 16-րդ կետի 1-ին, 2-րդ, 4-րդ, 6-րդ, 8-րդ, 10-րդ կետերով սահմանված դեպքերում՝ այդ հիմքերի առաջացման օրվան հաջորդող օրը.

2) սույն կարգի 16-րդ կետի 3-րդ, 5-րդ և 7-րդ կետերով սահմանված դեպքերում՝ ոչ ուշ, քան այդ հիմքերը բացահայտելու կամ դրանց մասին տեղեկանալու օրվան հաջորդող օրը.

3) սույն կարգի 16-րդ կետի 9-րդ ենթակետով սահմանված դեպքում՝ այդ մասին տեղեկանալուց հետո եռօրյա ժամկետում:
IV. ԽՆԱՄԱՏԱՐ ԾՆՈՂ ԴԱՌՆԱԼՈՒ ՑԱՆԿՈՒԹՅՈՒՆ ՈՒՆԵՑՈՂ ԱՆՁԱՆՑ ՈՒՍՈՒՑՈՒՄԸ ԵՎ ՈՐԱԿԱՎՈՐՈՒՄԸ  
18. Խնամատար ծնող դառնալ ցանկացող անձանց ուսուցման դասընթացները կազմակերպվում են կյանքի դժվարին իրավիճակում հայտնված երեխայի խնամքի և դաստիարակության ժամանակավոր կազմակերպման համար անհրաժեշտ՝ խնամատար ծնողի համար պահանջվող համապատասխան գիտելիքների և գործնական հմտությունների ձեռքբերման ու կատարելագործման նպատակով: 
19. Ուսուցման դասընթացը կազմակերպվում է լիազորած պետական մարմնի կողմից և կարող է իրականացվել լիազորած պետական մարմնի կամ ուսուցման դասընթացն իրականացնող կազմակերպության կամ Հայաստանի Հանրապետության մարզպետարանի (Երևանում՝ Երևանի քաղաքապետարանի) գտնվելու վայրում, որի մասին որոշումը կայացվում է լիազորած պետական մարմնի կողմից:

20. Ուսուցման դասընթացի տևողությունը կազմում է իննսունվեց ակադեմիական ժամ: Ուսուցման դասընթացների ծրագրերը, ժամանակացույցը և թեմաները հաստատում է լիազորած պետական մարմնի ղեկավարը: Ուսուցման դասընթացների թեմաները և ուսումնական նյութերը տեղադրվում են լիազորած պետական մարմնի և  Հայաստանի Հանրապետության մարզպետարանի (Երևանում՝ Երևանի քաղաքապետարանի) պաշտոնական կայքերում: Ուսուցման դասընթացների ծրագրերը կազմվում են՝ հաշվի առնելով խնամատար ընտանիքի տեսակները, դրանցից յուրաքանչյուրում խնամատարության առանձնահատկությունները, հոգեզավակների խնամքի և դաստիարակության յուրահատկությունները:     

21. Ուսուցման դասընթացներն իրականացվում են եռամսյակը մեկ անգամ՝ տեղեկատվական համակարգում որպես խնամատար ծնող դառնալ ցանկացող և ուսուցման դասընթացներին չմասնակցած կամ ուսուցման դասընթացը չավարտած առնվազն տաս անձանց առկայության դեպքում: Լիազորած պետական մարմնի ղեկավարի հրամանով, անհրաժեշտության դեպքում, կարող են կազմակերպվել լրացուցիչ ուսուցման դասընթացներ: Ուսուցման դասընթացներն իրականացվում են անվճար: 

22. Խնամատար ծնող դառնալ ցանկացող անձանց ուսուցումն իրականացվում է ըստ կենտրոնացված հաշվառման հերթականության կազմված ցուցակների (այսուհետ՝ ուսուցման ցուցակ), որոնք տեղեկատվական համակարգում ձևավորվում են ինքնաշխատ եղանակով՝ ծրագրային գործիքի միջոցով: Lիազորած պետական մարմինը, ուսուցման ցուցակում ընդգրկված՝ խնամատար ծնող դառնալ ցանկացող անձանց ուսուցման դասընթացի անցկացման մասին տեղեկացնում է ոչ ուշ, քան ուսուցման դասընթացը սկսելու օրվանից առնվազն տասնհինգ օր առաջ՝ անհատական ծանուցմամբ (խնամատար ծնող դառնալ ցանկացող անձի բնակության վայր փոստային կապի միջոցով պատվիրված նամակ ուղարկելու կամ հեռախոսազանգի կամ կարճ հաղորդագրություն (sms) ուղարկելու կամ էլեկտրոնային փոստի հասցեով տեղեկատվություն ուղարկելու կամ հետադարձ կապ հաստատելու համար այլ միջոցով իրազեկելով), ինչպես նաև ուսուցման դասընթացի մասին հայտարարությունը լիազորած պետական մարմնի պաշտոնական կայքում զետեղելու միջոցով՝ առանց խնամատար ծնող դառնալ ցանկացող անձանց անձնական  տվյալները հրապարակելու:
23. Սույն կարգի 22-րդ կետում նշված անհատական ծանուցումը և հայտարարությունը պետք է ներառեն՝ ուսուցման դասընթացի վայրի, սկզբի, տևողության, ուսուցման դասընթացին մասնակցությունը հաստատելու կամ դրանից հրաժարվելու մասին տեղեկատվության փոխանցման ընթացակարգի և վերջնաժամկետի, ինչպես նաև ուսուցման դասընթացին մասնակցելու համար  ներկայացվող անհրաժեշտ փաստաթղթերի մասին տվյալներ:
24. Անհատական ծանուցում ստացած՝ խնամատար ծնող դառնալ ցանկացող անձը, այդ ծանուցումը ստանալուց հետո ոչ ուշ, քան երեք օրվա ընթացքում, հաստատում է իր մասնակցությունն ուսուցման դասընթացին կամ հրաժարվում է դրան մասնակցելուց: 

25. Ուսուցման դասընթացին խնամատար ծնող դառնալ ցանկացող անձի մասնակցելուց հրաժարվելու դեպքում, ուսուցման ցուցակում ինքնաշխատ եղանակով՝ ծրագրային գործիքի միջոցով, ընդգրկվում է կենտրոնացված հաշվառման հաջորդ համարը զբաղեցնող անձը, որի անհատական ծանուցումն իրականացվում է սույն կարգի 22-րդ կետին համապատասխան:   
26. Lիազորած պետական մարմինը, ուսուցման դասընթացը սկսելու օրվանից առնվազն երեք օր առաջ, կազմում և ուսուցման դասընթացն իրականացնող կազմակերպություն է ներկայացնում ուսուցման դասընթացի մասնակիցների ցանկը՝ դրան կցելով նաև այդ անձանց անձնագրերի (նույնականացման քարտերի) պատճենները (մեկական օրինակից):

27. Ուսուցման դասընթացի առաջին օրը, գրանցման նպատակով, մասնակիցը ուսուցման դասընթացն իրականացնող կազմակերպություն է ներկայանում անձնագրով կամ նույնականացման քարտով: Ուսուցման դասընթացի ընթացքում, ուսուցման դասընթացն իրականացնող կազմակերպության կողմից վարվում է մասնակիցների հաճախումների մատյան, որում ուսուցման դասընթացի յուրաքանչյուր օրվա համար նշվում է մասնակիցների ներկա կամ բացակա լինելը:

28. Ուսուցման դասընթացի ավելի քան մեկ երրորդից բացակայելու դեպքում մասնակիցը համարվում է ուսուցման դասընթացը չավարտած: Ուսուցման  դասընթացը չավարտած մասնակիցը կարող է ընդգրկվել հաջորդող որևէ ուսուցման դասընթացի համար կազմվող ուսուցման ցուցակում, բայց ոչ շուտ, քան կենտրոնացված հաշվառման մեջ գտնվող՝ ուսուցման դասընթացներին չմասնակցած  այլ անձանց ուսուցման ցուցակներում ընդգրկվելուց հետո: 

29. Ուսուցման դասընթացն ավարտելուց հետո, խնամատար ծնող դառնալ ցանկացող անձը համարվում է որակավորված:

30. Ուսուցման դասընթացն ավարտվելու օրվանից մեկ օրվա ընթացքում, ուսուցման դասընթացն իրականացնող կազմակերպությունը լիազորած պետական մարմնին է ներկայացնում ուսուցման դասընթացն ավարտած մասնակիցների ցանկը՝ դրանում ներառելով ուսուցման դասընթացն ավարտած յուրաքանչյուր մասնակցի անունը, ազգանունը և անձնագրային տվյալները :   

31. Լիազորած պետական մարմինը, ուսուցման դասընթացն ավարտած մասնակիցների ցանկը ստանալուց հետո մեկօրյա ժամկետում, տեղեկատվական համակարգում՝ հանրապետական մակարդակում, մուտքագրում է ուսուցման դասընթացն ավարտած յուրաքանչյուր մասնակցի՝ որակավորված լինելու մասին համապատասխան տեղեկատվություն: Սույն կետով նախատեսված տեղեկատվությունը մուտքագրելու պահից, այն առցանց՝ դիտման իրավասությամբ (դիտողի կարգավիճակով) հասանելի է Հայաստանի Հանրապետության մարզպետարաններին (Երևանում՝ Երևանի քաղաքապետարանին), ընդ որում, յուրաքանչյուր մարզպետարանին (Երևանի քաղաքապետարանին) դիտման իրավասությամբ հասանելի են միայն այն անձանց որակավորման մասին տվյալները, որոնք, որպես խնամատար ծնող դառնալ ցանկացող անձ են հաշվառված տվյալ մարզում (Երևան քաղաքում): 

V. ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼԸ 
1. ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼՈՒ ՀԻՄՔԵՐԸ 

32. Երեխայի խնամքը և դաստիարակությունը խնամատար ընտանիքում կազմակերպվում է՝   

1) խնամատար ծնող դառնալ ցանկացող՝ սույն կարգի 29-րդ կետին համապատասխան որակավորված անձի (այսուհետ՝ որակավորված անձ) դիմումի համաձայն.

2)  Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) առաջարկությամբ՝ սույն կարգի 47-րդ կետով սահմանված դեպքերում: 

2.  ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼԸ ՈՐԱԿԱՎՈՐՎԱԾ ԱՆՁԻ ԴԻՄՈՒՄԻ ՀԻՄԱՆ ՎՐԱ
33. Սույն կարգի 32-րդ կետի 1-ին ենթակետով սահմանված դեպքում, որակավորված անձը խնամատարություն իրականացնելու նպատակով դիմում է իր բնակության վայրի՝ Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժին՝ դիմումում նշելով խնամատարության նպատակով հայցվող երեխաների թիվը, երեխայի նախընտրելի սեռը, նվազագույն և առավելագույն տարիքը, ինչպես նաև իրականացվելիք խնամատարության տեսակը (խնամատար ընտանիքի տեսակը): Մեկից ավելի երեխայի խնամատարություն իրականացնելու ցանկության դեպքում, սույն կետում նշված տեղեկությունները յուրաքանչյուր երեխայի համար լրացվում են առանձին: Խնամատարություն իրականացնելու մասին դիմումի օրինակելի ձևը հաստատվում է լիազորած պետական մարմնի ղեկավարի և Հայաստանի Հանրապետության տարածքային կառավարման և զարգացման նախարարի համատեղ հրամանով:

34. Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը, խնամատարություն իրականացնելու մասին դիմումը ստանալուց հետո տասնօրյա ժամկետում, իրականացնում է կյանքի դժվարին իրավիճակում հայտնված երեխաների տեղեկատվական ենթահամակարգում հաշվառված՝ իր սպասարկման տարածքում բնակվող երեխաների տվյալների, խնամատարություն իրականացնելու մասին դիմումում մատնանշված տեղեկությունների և որակավորված անձի տվյալների համադրում: Համադրումն իրականացվում է՝ հաշվի առնելով կյանքի դժվարին իրավիճակում հայտնված երեխաների սեռը, տարիքը, առողջական վիճակը, էթնիկական ծագումը, կրոնական ու մշակութային պատկանելությունը, մայրենի լեզուն, դաստիարակության ու կրթության գործում հաջորդականություն ապահովելու հնարավորությունները, երեխաների (առկայության դեպքում՝ նաև նրանց ընտանիքների) համակողմանիորեն գնահատված սոցիալական կարիքը, խնամատարության նախընտրելի տեսակը (խնամատար ընտանիքի այն տեսակը, որոնցում անհրաժեշտ է կազմակերպել երեխայի խնամքը և դաստիարակությունը) և ժամկետը, ինչպես նաև լիազորած պետական մարմնի ղեկավարի կողմից հաստատված մեթոդական ուղեցույցով սահմանված այլ չափորոշիչներ: 

35. Համադրման արդյունքում իրականացվում է խնամատարության հանձնման ենթակա երեխայի նախնական ընտրություն: Եթե համադրման արդյունքում պարզվում է, որ տվյալ որակավորված անձին խնամատարության կարող են հանձնվել մեկից ավելի երեխաներ, ապա սույն կարգի 37-րդ կետով սահմանված հանդիպման նախապատվությունը տրվում է կյանքի դժվարին իրավիճակում հայտնված երեխաների տեղեկատվական ենթահամակարգում ավելի վաղ հաշվառված երեխային: Եթե համադրման արդյունքում պարզվում է, որ միևնույն երեխային համապատասխանում են որակավորված մի քանի անձինք, ապա սույն կարգի 37-րդ կետով սահմանված հանդիպման նախապատվությունը տրվում է ավելի վաղ կենտրոնացված հաշվառման մեջ գտնվող որակավորված անձին, իսկ եթե այդ անձինք կենտրոնացված հաշվառման են վերցվել նույն օրը, ապա՝ խնամատարություն իրականացնելու մասին դիմումը ավելի վաղ ներկայացրած որակավորված անձին, բացառությամբ ճգնաժամային խնամատար ընտանիքում երեխայի խնամքը կազմակերպելու այն դեպքերի, երբ երեխայի խնամքը և դաստիարակությունը ստանձնելու մասին գրավոր պատրաստակամություն է հայտնում որակավորված այն անձը, որը հանդիսանում է երեխայի մերձավոր ազգականը: Եթե համադրման արդյունքում պարզվում է, որ  Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) սպասարկման տարածքում բնակվող որևէ երեխա չի կարող  խնամատարության հանձնվել տվյալ որակավորված անձին, ապա Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինն առցանց կամ գրավոր կերպով դիմում է լիազորած պետական մարմնին՝ կյանքի դժվարին իրավիճակում հայտնված երեխաների տվյալների կենտրոնացված շտեմարանում հաշվառված երեխաներից խնամատարության հանձնման ենթակա երեխայի նախնական ընտրություն կատարելու համար թեկնածություն առաջադրելու  նպատակով: 

36. Խնամատարության հանձնման ենթակա երեխայի նախնական ընտրությունից անմիջապես հետո, Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը տեղեկատվական համակարգում այդ մասին կատարում է համապատասխան նշում և համադրման արդյունքների մասին եռօրյա ժամկետում, սույն կարգի 22-րդ կետով սահմանված անհատական ծանուցման որևէ եղանակով տեղեկացնում է որակավորված անձին ու երեխայի բնակության վայրի խնամակալության և հոգաբարձության մարմնին՝ որակավորված անձի և նախնական ընտրված երեխայի հանդիպումը կազմակերպելու նպատակով: 

37. Սույն կարգի 36-րդ կետով սահմանված տեղեկատվությունը ստանալուց հետո տասնօրյա ժամկետում, երեխայի բնակության վայրի խնամակալության և հոգաբարձության մարմինը կազմակերպում է որակավորված անձի ու նախնական ընտրված երեխայի հանդիպում, որին մասնակցում է նաև Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնի համապատասխան լիազորություններ ունեցող աշխատողը: 

38. Հանդիպման արդյունքում որակավորված անձի կողմից երեխայի խնամատարությունն իրականացնելու պատրաստակամության մասին հայտնելուց հետո, ոչ ուշ քան եռօրյա ժամկետում (բացառությամբ սույն կետով նախատեսված դեպքի), Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը կազմում է ընտրված երեխային որակավորված անձի խնամատարությանը հանձնելու մասին եզրակացություն: Այն դեպքում, երբ որակավորված անձի կողմից խնամատարություն իրականացնելու մասին դիմումը ներկայացվել է տվյալ անձին որպես խնամատար ծնող դառնալ ցանկացող անձ հաշվառելու օրվանից մեկ տարին գերազանցող ժամկետից հետո, ապա Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը, որակավորված անձի կողմից երեխայի խնամատարությունն իրականացնելու պատրաստակամության մասին հայտնելուց հետո մեկօրյա ժամկետում, հարցում է ուղարկում գործակալությանը՝ որակավորված անձի կենսապայմանների մասին տեղեկատվություն ստանալու նպատակով: Հարցումը ստանալուց հետո տասնօրյա ժամկետում, գործակալության սոցիալական աշխատանքի մասնագետը որակավորված անձի փաստացի բնակության վայրում իրականացնում է տնային այցելություն և Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժին է ներկայացնում որակավորված անձի կենսապայմանների լրացուցիչ ուսումնասիրության արդյունքում կազմված արձանագրությունը, որի օրինակելի ձևը հաստատվում է լիազորած պետական մարմնի ղեկավարի և Հայաստանի Հանրապետության տարածքային կառավարման և զարգացման նախարարի համատեղ հրամանով: Արձանագրությունը ստանալուց հետո ոչ ուշ, քան եռօրյա ժամկետում Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը կազմում է ընտրված երեխային որակավորված անձի խնամատարությանը հանձնելու մասին դրական կամ բացասական եզրակացություն:

39.  Այն դեպքում, երբ հանդիպման արդյունքում որակավորված անձը հրաժարվում է երեխայի խնամատարությունն իրականացնելուց, ապա խնամատարություն իրականացնելու մասին միևնույն դիմումի կամ խնամատարություն իրականացնելու մասին նրա կողմից ներկայացվող այլ դիմումի համաձայն կամ սույն կարգի 47-րդ  կետով սահմանված դեպքերում՝ Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) առաջարկությամբ՝ որակավորված անձը ներգրավվում է հաջորդիվ իրականացվող համադրումների գործընթացին: Երրորդ անգամ խնամատարությունն իրականացնելուց հրաժարվելու դեպքում, որակավորված անձը հանվում է հաշվառումից:  

40. Մինչև ընտրված երեխային որակավորված անձի խնամատարությանը հանձնելու մասին եզրակացության կազմումը, երեխայի բնակության վայրի խնամակալության և հոգաբարձության մարմինն ու Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնի համապատասխան լիազորություններ ունեցող աշխատողը, հաշվի առնելով երեխայի տարիքը և հասունության մակարդակը, նրան տեղեկացնում են խնամատարության հանձնելու, խնամատար ընտանիքում նրա խնամքը և դաստիարակությունը կազմակերպելու հնարավորության վերաբերյալ: Երեխայի կարծիքը հաշվի է առնվում՝ նրա տարիքին և հասունության մակարդակին համապատասխան:  

41. Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը կազմում է ընտրված երեխային որակավորված անձի խնամատարությանը հանձնելու մասին դրական եզրակացություն, եթե դա չի հակասում երեխայի լավագույն շահերին: Այն դեպքում, երբ ընտրված երեխային որակավորված անձի խնամատարությանը հանձնելը չի բխում երեխայի լավագույն շահերից, ապա կազմվում է ընտրված երեխային որակավորված անձի խնամատարությանը հանձնելու մասին բացասական  եզրակացություն, որը, ի թիվս այլ տեղեկությունների, պետք է ներառի այն փաստական հանգամանքները, որոնք հիմք են հանդիսացել նման եզրակացության կազմման համար, մասնավորապես՝ երեխայի լավագույն շահերի հետ այդ հանգամանքների համադրման այն արդյունքները, որոնց համաձայն ընտրված երեխային որակավորված անձի խնամատարությանը հանձնելը հակասում է երեխայի լավագույն շահերին և դրա  հիմնավորումը: Ընտրված երեխային որակավորված անձի խնամատարությանը հանձնելու մասին եզրակացությունը կազմելուց հետո, Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը՝
1) ոչ ուշ, քան մեկօրյա ժամկետում, այդ եզրակացության վերաբերյալ  համապատասխան տեղեկատվությունը մուտքագրում է տեղեկատվական համակարգ, ընդ որում այն մուտքագրելու պահից, առցանց՝ դիտման իրավասությամբ (դիտողի կարգավիճակով) հասանելի է լիազորած պետական մարմնի համապատասխան կառուցվածքային ստորաբաժանմանը. 

2) ոչ ուշ, քան եռօրյա ժամկետում, այդ եզրակացության մեկական օրինակները առձեռն կամ փոստային կապի միջոցով՝ պատվիրված նամակով, տրամադրում է որակավորված անձին և երեխայի բնակության վայրի խնամակալության և հոգաբարձության մարմնին:

42. Երեխայի բնակության վայրի խնամակալության և հոգաբարձության մարմինը, ընտրված երեխային որակավորված անձի խնամատարությանը հանձնելու մասին դրական եզրակացությունը ստանալուց հետո յոթնօրյա ժամկետում, հավաքագրում և  Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժին է ներկայացնում որակավորված անձի խնամատարությանը հանձնվող ընտրված երեխայի վերաբերյալ հետևյալ փաստաթղթերը.

1) երեխայի անձը հաստատող փաստաթուղթը (ծննդյան վկայական կամ անձնագիր կամ նույնականացման քարտ)՝ առկայության դեպքում.

2) համապատասխան բժշկական կազմակերպության (կազմակերպությունների) կողմից տրված՝ երեխայի առողջական վիճակի մասին բժշկական եզրակացությունը, քաղվածք երեխայի հիվանդության պատմությունից կամ հոգեբուժական դիսպանսերի բժշկական քարտից՝ դրանց առկայության դեպքում.

3) տեղեկանք դպրոց հաճախելու մասին` դպրոցահասակ երեխաների համար.

4) երեխային պատկանող գույքի անվանացանկը և դրա պահպանման համար պատասխանատու անձանց մասին տեղեկությունները (առկայության դեպքում).

5) երեխային սեփականության կամ օգտագործման իրավունքով անշարժ գույք պատկանելու դեպքում՝ այդ գույքի նկատմամբ իրավունքի պետական գրանցման վկայականը կամ դրա պատճենը.

6) երեխայի համար ալիմենտ բռնագանձելու մասին դատական ակտի պատճենը (առկայության դեպքում).

7) կենսաթոշակ ստացող երեխայի կենսաթոշակի գրքույկը, բանկում երեխայի անվամբ բացված հաշվի առկայության մասին փաստաթուղթը (առկայության դեպքում):

43. Սույն կարգի 42-րդ կետով սահմանված փաստաթղթերը Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնի կողմից ստանալուց հետո եռօրյա ժամկետում, կնքվում է խնամատարության պայմանագիր՝ Հայաստանի Հանրապետության ընտանեկան օրենսգրքի 137.1 հոդվածով սահմանված պահանջներին համապատասխան: 

44. Խնամատարության պայմանագիրը կնքելիս, Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնի կողմից խնամատար ծնողին են փոխանցվում սույն կարգի 42-րդ կետով սահմանված փաստաթղթերը, իսկ եթե խնամատարության հանձնվող երեխան հանդիսանում է առանց ծնողական խնամքի մնացած երեխա, ապա նաև՝ երեխայի առանց ծնողական խնամքի մնացած լինելու փաստը հավաստող համապատասխան փաստաթուղթը (փաստաթղթերը)՝ Հայաստանի Հանրապետության կառավարության 25.09.2015թ. N 1112-Ն որոշման N 1 հավելվածի 16-րդ կետի 3-րդ և 7-րդ ենթակետերին համապատասխան: 

45. Երեխայի խնամքը և դաստիարակությունը խնամատար ընտանիքում կազմակերպվում է խնամատարության պայմանագիրը կնքելուց հետո, բայց ոչ ուշ, քան՝  

1) չորս ժամվա ընթացքում` ճգնաժամային խնամատար ընտանիք հանձնելու դեպքում. 

2) մեկ օրվա ընթացքում՝ արձակուրդային խնամատար ընտանիք հանձնելու դեպքում.

3) երեք օրվա ընթացքում՝ ընդհանուր կամ մասնագիտացված խնամատար ընտանիք հանձնելու դեպքում:

46. Խնամատարության պայմանագիրը կնքելուց հետո մեկօրյա ժամկետում, Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը տեղեկատվական համակարգում կատարում է համապատասխան նշում՝ որակավորված անձի խնամատար ծնող դառնալու մասին (որակավորված անձին հաշվառում է որպես խնամատար ծնող), ինչպես նաև տեղեկատվական համակարգ է մուտքագրում խնամատարության պայմանագիր կնքելու վերաբերյալ համապատասխան տեղեկատվությունը, որը մուտքագրելու պահից, առցանց՝ դիտման իրավասությամբ (դիտողի կարգավիճակով) հասանելի է լիազորած պետական մարմնի համապատասխան կառուցվածքային ստորաբաժանմանը: Սույն կետով սահմանված տեղեկատվության հիման վրա, լիազորած պետական մարմինը հանրապետական մակարդակում՝ տեղեկատվական համակարգի միջոցով, իրականացնում է խնամատար ծնողների կենտրոնացված հաշվառումը: Խնամատար ծնողը հաշվառումից հանվում է սույն կարգի 16-րդ կետի 2-րդ, 3-րդ, 4-րդ, 5-րդ, 7-րդ կետերով սահմանված հիմքերով, իսկ սույն կարգի 66-րդ կետով սահմանված դեպքում՝ հանվում է միայն նախկին բնակության վայրում տարածքային մակարդակում հաշվառումից: Խնամատար ծնողը հաշվառումից հանվում է սույն կարգի 17-րդ կետով սահմանված համապատասխան ժամկետներում: 

3. ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶՊԵՏԱՐԱՆԻ (ԵՐԵՎԱՆՈՒՄ՝ ԵՐԵՎԱՆԻ ՔԱՂԱՔԱՊԵՏԱՐԱՆԻ) ԱՌԱՋԱՐԿՈՒԹՅԱՄԲ 
47. Ճգնաժամային կամ արձակուրդային խնամատար ընտանիքներում երեխայի խնամքը և դաստիարակությունը կարող է կազմակերպվել նաև Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) կողմից որակավորված անձին ներկայացված առաջարկության հիման վրա: 

48. Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը, կյանքի դժվարին իրավիճակում հայտնված երեխաների տեղեկատվական ենթահամակարգում հաշվառված՝ իր սպասարկման տարածքում բնակվող որևէ երեխայի խնամքը և դաստիարակությունը ճգնաժամային կամ արձակուրդային խնամատար ընտանիքում կազմակերպելու՝ Հայաստանի Հանրապետության ընտանեկան օրենսգրքի 139-րդ հոդվածի 1-ին մասի 2-րդ կամ 3-րդ կետերով սահմանված որևէ հիմքի առկայության դեպքում, այդ երեխայի տվյալները համադրում է տեղեկատվական համակարգում՝ տարածքային մակարդակում հաշվառված որակավորված անձանց տվյալների հետ: Համադրումն իրականացվում է՝ հաշվի առնելով ինչպես սույն կարգի 34-րդ կետով համադրմանը ներկայացվող պահանջները, այնպես էլ երեխայի անհատական կարիքները: 

49. Համադրման արդյունքում իրականացվում է այն որակավորված անձի նախնական ընտրությունը, որին կարող է ճգնաժամային կամ արձակուրդային խնամատարության հանձնվել համապատասխան երեխան: Եթե համադրման արդյունքում պարզվում է, որ միևնույն երեխային համապատասխանում են որակավորված մի քանի անձինք, ապա սույն կարգի 50-րդ կետով սահմանված առաջարկությունն արձակուրդային խնամատարության կազմակերպման դեպքում արվում է ավելի վաղ կենտրոնացված հաշվառման մեջ գտնվող որակավորված անձին, իսկ ճգնաժամային խնամատարության կազմակերպման դեպքում՝ որակավորված այն անձին, որը հանդիսանում է երեխայի մերձավոր ազգականը, իսկ դրա բացակայության դեպքում՝ ավելի վաղ կենտրոնացված հաշվառման մեջ գտնվող որակավորված անձին: Եթե համադրման արդյունքում պարզվում է, որ տվյալ երեխան չի կարող խնամատարության հանձնվել տարածքային մակարդակում հաշվառված որևէ որակավորված անձի, ապա Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինն առցանց կամ գրավոր կերպով դիմում է լիազորած պետական մարմնին՝ հանրապետական մակարդակում հաշվառված որակավորված անձանց թվից նախնական ընտրություն կատարելու համար որևէ  անձի թեկնածությունն առաջադրելու համար:

50. Որակավորված անձի նախնական ընտրությունից անմիջապես հետո, Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը տեղեկատվական համակարգում այդ մասին կատարում է համապատասխան նշում և եռօրյա ժամկետում, սույն կարգի 22-րդ կետով սահմանված անհատական ծանուցման որևէ եղանակով, նախնական ընտրված որակավորված անձին առաջարկում է ստանձնել երեխայի ճգնաժամային կամ արձակուրդային խնամատարությունը: 

51. Եթե որակավորված անձը չի տալիս իր սկզբնական համաձայնությունը երեխայի ճգնաժամային կամ արձակուրդային խնամատարությունն իրականացնելու մասին, իսկ համադրման արդյունքում երեխային համապատասխանում են որակավորված մի քանի անձինք, ապա երեխայի ճգնաժամային կամ արձակուրդային խնամատարությունը ստանձնելու մասին հաջորդող առաջարկությունն արվում է` 

1) արձակուրդային խնամատարության դեպքում` ըստ կենտրոնացված հաշվառման վերցնելու հերթականության.

2) ճգնաժամային խնամատարության դեպքում՝ որակավորված այն անձին, որը հանդիսանում է երեխայի մերձավոր ազգականը,  իսկ դրա բացակայության դեպքում՝ ըստ կենտրոնացված հաշվառման վերցնելու հերթականության:

52. Եթե որակավորված անձը չի տալիս իր սկզբնական համաձայնությունը երեխայի ճգնաժամային կամ արձակուրդային խնամատարությունն իրականացնելու մասին և տարածքային կամ հանրապետական մակարդակում հաշվառված որակավորված որևէ այլ անձ համադրման արդյունքում չի համապատասխանում երեխայի ճգնաժամային կամ արձակուրդային խնամատարությունն իրականացնելու համար, ապա Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը, գործակալության և «Սոցիալական աջակցության մասին» Հայաստանի Հանրապետության օրենքի 2-րդ հոդվածի 1-ին մասով սահմանված աջակցող ցանցի հետ համագործակցությամբ,  ձեռնարկում է Հայաստանի Հանրապետության օրենսդրությամբ չարգելված միջոցներ՝ հասանելի ռեսուրսների որոնման միջոցով երեխայի հետագա խնամքը ընտանիքում կազմակերպելու համար, այդ թվում՝ իրականացնում է որակավորված անձանց և երեխայի տվյալների պարբերական համադրումներ: 

53. Նախնական ընտրված որակավորված անձի կողմից երեխայի ճգնաժամային կամ արձակուրդային խնամատարությունն իրականացնելու մասին սկզբնական համաձայնություն ստանալու դեպքում, Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը մեկ օրվա ընթացքում, սույն կարգի 22-րդ կետով սահմանված անհատական ծանուցման որևէ եղանակով տեղեկացնում է երեխայի բնակության վայրի խնամակալության և հոգաբարձության մարմնին՝ նախնական ընտրված որակավորված անձի և երեխայի հանդիպումը կազմակերպելու նպատակով: 

54. Սույն կարգի 53-րդ կետով սահմանված տեղեկատվությունը ստանալուց հետո եռօրյա ժամկետում, երեխայի բնակության վայրի խնամակալության և հոգաբարձության մարմինը կազմակերպում է նախնական ընտրված որակավորված անձի և երեխայի հանդիպումը, որին մասնակցում է նաև Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնի համապատասխան լիազորություններ ունեցող աշխատողը: 

55. Այն դեպքում, երբ հանդիպման արդյունքում նախնական ընտրված որակավորված անձը հրաժարվում է երեխայի ճգնաժամային կամ արձակուրդային խնամատարությունն իրականացնելուց, ապա երեխայի հաջորդ հանդիպումը, սույն կարգի 53-րդ և 54-րդ կետերով սահմանված պահանջներին համապատասխան, կազմակերպվում է որակավորված այն անձի հետ, որը տվել է իր սկզբնական համաձայնությունը երեխայի ճգնաժամային կամ արձակուրդային խնամատարությունն իրականացնելու մասին՝ ըստ սույն կարգի 49-րդ կետով սահմանված հերթականությամբ կատարված առաջարկության:    

56. Հանդիպման արդյունքում նախնական ընտրված որակավորված անձի կողմից երեխայի ճգնաժամային կամ արձակուրդային խնամատարությունն իրականացնելու պատրաստակամության դեպքում, երեխային նախնական ընտրված որակավորված անձի խնամատարությանը հանձնելու գործընթացն իրականացվում,  խնամատարության պայմանագիրը կնքվում, երեխայի խնամքը և դաստիարակությունը խնամատար ընտանիքում կազմակերպվում, որակավորված անձի խնամատար ծնող դառնալու և խնամատարության պայմանագիր կնքելու վերաբերյալ համապատասխան տեղեկատվությունը տեղեկատվական համակարգ է մուտքագրվում սույն կարգի 38-րդ կետով, 40-46-րդ կետերով սահմանված կարգով և ժամկետներում: 

4. ԽՆԱՄԱՏԱՐ ԸՆՏԱՆԻՔՈՒՄ ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ  
57. Խնամատար ընտանիքում երեխայի խնամքը և դաստիարակությունն իրականացվում է Հայաստանի Հանրապետության ընտանեկան օրենսգրքով և խնամատարության պայմանագրով սահմանված  պահանջներին համապատասխան: 

58. Խնամատար ծնողի և հոգեզավակի փոխհարաբերություններն իրականացվում են փոխադարձ հարգանքի հիման վրա: Խնամատար ծնողը պարտավոր է հարգել հոգեզավակի արժանապատվությունը, ապահովել հոգեզավակի զարգացումը նրա արժանապատվությունն ապահովող պայմաններում: 

59. Խնամատար ծնողն իրականացնում է հոգեզավակի իրավունքների և օրինական շահերի պաշտպանությունը, բացառությամբ Հայաստանի Հանրապետության ընտանեկան օրենսգրքով սահմանված դեպքերի: Խնամատար ծնողը հոգ է տանում հոգեզավակի առողջության, ֆիզիկական, մտավոր, հոգեբանական, հոգևոր և բարոյական զարգացման մասին, ստեղծում անհրաժեշտ պայմաններ հոգեզավակի կրթություն ստանալու իրավունքի իրականացումն ապահովելու համար:

60. Խնամատար ծնողն իր իրավունքները և պարտականությունները չի կարող իրականացնել հոգեզավակի լավագույն շահերին հակառակ։ Խնամատար ծնողի կողմից հոգեզավակի դաստիարակության եղանակները պետք է բացառեն նրա նկատմամբ բռնությունը, կոպիտ, մարդկային արժանապատվությունը նսեմացնող վերաբերմունքը, վիրավորանքը և շահագործումը։

61. Խնամատարության պայմանագրի ողջ ժամանակահատվածում, խնամատար ընտանիքում հոգեզավակի կյանքի, առողջության, դաստիարակության և կենսապայմանների վերահսկողությունն իրականացվում է Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) կողմից՝ Հայաստանի Հանրապետության կառավարության սահմանած կարգով ։ 

VI. ԽՆԱՄԱՏԱՐ ԾՆՈՂ ԴԱՌՆԱԼ ՑԱՆԿԱՑՈՂ ԱՆՁԱՆՑ ԵՎ ԽՆԱՄԱՏԱՐ ԾՆՈՂՆԵՐԻ ԿՈՂՄԻՑ ՏԵՂԵԿԱՏՎՈՒԹՅԱՆ ՆԵՐԿԱՅԱՑՈՒՄԸ  
62. Խնամատար ծնող դառնալ ցանկացող անձը (այդ թվում՝ որակավորված անձը) մշտական բնակության վայրը փոփոխելուց հետո՝ եռօրյա ժամկետում, այդ մասին տեղեկացնում է իր նոր բնակության վայրի Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնին, ներկայացնելով նույնականացման համար անհրաժեշտ փաստաթղթերը՝ սույն կարգի 3-րդ կետի 2-րդ և 3-րդ ենթակետերին համապատասխան և տրամադրելով իր մշտական բնակության նոր վայրի հասցեն: 

63. Սույն կարգի 62-րդ կետով սահմանված տեղեկատվությունը ստանալուց հետո եռօրյա ժամկետում, Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինն այդ մասին պաշտոնապես տեղեկացնում է ինչպես լիազորած պետական մարմնին, այնպես էլ Հայաստանի Հանրապետության այն մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնին, որի կողմից մինչ այդ իրականացվել էր խնամատար ծնող դառնալ ցանկացող անձի հաշվառումը տարածքային մակարդակում:   

64. Պաշտոնական տեղեկացումից հետո՝ երեք օրվա ընթացքում, խնամատար ծնող դառնալ ցանկացող անձի մշտական բնակության նախկին վայրի Հայաստանի Հանրապետության  մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը, տեղեկատվական համակարգում, տարածքային մակարդակում հաշվառումից հանում է խնամատար ծնող դառնալ ցանկացող անձին և տեղեկատվական համակարգի միջոցով, առցանց եղանակով, խնամատար ծնող դառնալ ցանկացող անձի մասին տվյալներն ուղարկում է նրա նոր բնակության վայրի Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնին, որն այդ տվյալները ստանալուց հետո մեկօրյա ժամկետում, տեղեկատվական համակարգում իրականացնում է խնամատար ծնող դառնալ ցանկացող անձի տարածքային մակարդակում հաշվառումը: 

 65. Խնամատար ընտանիքի բնակության վայրի փոփոխության դեպքում, խնամատար ծնողն այդ մասին տեղեկացնում է խնամատարության պայմանագրի կողմ հանդիսացող Հայաստանի Հանրապետության մարզպետարանին (կամ Երևանի քաղաքապետարանին)՝ Հայաստանի Հանրապետության ընտանեկան օրենսգրքի 139.1. հոդվածի 7-րդ մասով և խնամատարության պայմանագրով սահմանված պահանջներին համապատասխան:

66. Սույն կարգի 65-րդ կետով սահմանված տեղեկատվությունը ստանալուց հետո եռօրյա ժամկետում, խնամատարության պայմանագրի կողմ հանդիսացող Հայաստանի Հանրապետության մարզպետարանի (կամ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը՝

1) այդ մասին պաշտոնապես տեղեկացնում է ինչպես լիազորած պետական մարմնին, այնպես էլ խնամատար ընտանիքի նոր բնակության վայրի Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնին.

2) տեղեկատվական համակարգում, տարածքային մակարդակում հաշվառումից հանում է խնամատար ծնողին, ինչպես նաև կյանքի դժվարին իրավիճակում հայտնված երեխաների տեղեկատվական ենթահամակարգում հաշվառված հոգեզավակին.

3) տեղեկատվական համակարգի միջոցով, առցանց եղանակով, խնամատար ընտանիքի մասին տվյալներն ուղարկում է նրա նոր բնակության վայրի Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնին:

67. Խնամատար ընտանիքի նոր բնակության վայրի Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը, խնամատար ընտանիքի բնակության վայրի փոփոխության մասին տեղեկատվությունը ստանալուց հետո մեկօրյա ժամկետում, տեղեկատվական համակարգում իրականացնում է խնամատար ծնողի տարածքային մակարդակում հաշվառումը, ինչպես նաև կյանքի դժվարին իրավիճակում հայտնված երեխաների տեղեկատվական ենթահամակարգում հոգեզավակի հաշվառումը և հարցում է ուղարկում խնամատար ընտանիքի նոր բնակության վայրի տարածքը սպասարկող գործակալությանը՝ խնամատար ընտանիքի կենսապայմանների մասին տեղեկատվություն ստանալու նպատակով: 

68. Հարցումը ստանալուց հետո տասնօրյա ժամկետում, գործակալության սոցիալական աշխատանքի մասնագետը խնամատար ընտանիքի նոր բնակության վայրում իրականացնում է տնային այցելություն և Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժին է ներկայացնում խնամատար ընտանիքի նոր բնակության վայրում կենսապայմանների ուսումնասիրության արդյունքում կազմված արձանագրությունը, որը պետք է ներառի խնամատար ընտանիքի մշտական բնակության վայր ունենալու (չունենալու), բնակելի տարածության՝ Հայաստանի Հանրապետության օրենսդրությամբ սահմանված սանիտարական և տեխնիկական պահանջներին համապատասխանության վերաբերյալ տեղեկատվություն: Խնամատար ընտանիքի նոր բնակության վայրում կենսապայմանների ուսումնասիրության արձանագրության օրինակելի ձևը հաստատվում է լիազորած պետական մարմնի ղեկավարի և Հայաստանի Հանրապետության տարածքային կառավարման և զարգացման նախարարի համատեղ հրամանով:

69. Եթե խնամատար ընտանիքի նոր բնակության վայրում կենսապայմանների ուսումնասիրության արդյունքում կազմված արձանագրության համաձայն,  խնամատար ընտանիքը չունի մշտական բնակության վայր, կամ խնամատար ընտանիքի նոր բնակության վայրում չեն ապահովվում Հայաստանի Հանրապետության օրենսդրությամբ սահմանված սանիտարական և տեխնիկական պահանջները, ապա խնամատար ընտանիքի նոր բնակության վայրի Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը, մեկօրյա ժամկետում, այդ մասին պաշտոնապես տեղեկացնում է խնամատարության պայմանագրի կողմ հանդիսացող Հայաստանի Հանրապետության մարզպետարանին (կամ Երևանի քաղաքապետարանին)՝ Հայաստանի Հանրապետության ընտանեկան օրենսգրքի 137.1-րդ հոդվածի 6-րդ մասի 3-րդ կետով սահմանված հիմքով խնամատարության պայմանագիրը վաղաժամկետ լուծելու համար:

70. Հայաստանի Հանրապետության ընտանեկան օրենսգրքի 138.1 հոդվածի 1-ին մասով սահմանված որևէ հիմքի առաջացման դեպքում, խնամատար ծնող դառնալ ցանկացող անձը (այդ թվում՝ որակավորված անձը) այդ մասին պետք է տեղեկացնի իր բնակության վայրի Հայաստանի Հանրապետության մարզպետարանին (Երևանում՝ Երևանի քաղաքապետարանին), իսկ խնամատար ծնողը՝ խնամատարության պայմանագրի կողմ հանդիսացող Հայաստանի Հանրապետության մարզպետարանին (կամ Երևանի քաղաքապետարանին)՝ ոչ ուշ, քան համապատասխան հիմքն առաջանալուց հետո մեկօրյա ժամկետում: Սույն կետով սահմանված դեպքերում, խնամատար ծնող դառնալ ցանկացող անձը (այդ թվում՝ որակավորված անձը) կամ խնամատար ծնողը հաշվառումից հանվում, իսկ խնամատար ծնողի հետ կնքված խնամատարության պայմանագիրը վաղաժամկետ լուծվում է ոչ ուշ, քան համապատասխան հիմքերի մասին տեղեկանալու օրվան հաջորդող օրը:

71. Խնամատար ծնող դառնալ ցանկացող անձին և խնամատար ծնողին տարածքային մակարդակում հաշվառելու, հաշվառումից հանելու, խնամատարության պայմանագիրը վաղաժամկետ լուծելու վերաբերյալ սույն կարգի 64-րդ, 66-րդ, 67-րդ և 70-րդ կետերով սահմանված համապատասխան տեղեկատվությունը, այն տեղեկատվական համակարգ մուտքագրելու պահից, դիտման իրավասությամբ (դիտողի կարգավիճակով) առցանց հասանելի է լիազորած պետական մարմնի համապատասխան կառուցվածքային ստորաբաժանմանը:
VII. ԽՆԱՄԱՏԱՐ ԸՆՏԱՆԻՔՈՒՄ ԽՆԱՄՎՈՂ ԵՐԵԽԱՅԻ ԽՆԱՄՔԻ ԵՎ ԴԱՍՏԻԱՐԱԿՈՒԹՅԱՆ ՆԿԱՏՄԱՄԲ ՄՇՏԱԴԻՏԱՐԿՈՒՄ

   72. Խնամատար ընտանիքում խնամվող երեխայի խնամքի և դաստիարակության նկատմամբ մշտադիտարկումը և գնահատումն իրականացնում է լիազորած պետական մարմինը՝ սահմանված կարգով և մեթոդաբանությամբ:
Հավելված  N 2 

ՀՀ կառավարության  2018 թվականի

  _____________   -ի N ___-Ն որոշման

ԿԱՐԳ
ԽՆԱՄԱՏԱՐ ԾՆՈՂ ԴԱՌՆԱԼ ՑԱՆԿԱՑՈՂ ԱՆՁԱՆՑ ՎԵՐԱՊԱՏՐԱՍՏՄԱՆ 

1. Սույն կարգով կարգավորվում են որպես խնամատար ծնող դառնալ ցանկացող անձ հաշվառված անձանց (այսուհետ՝ խնամատար ծնող դառնալ ցանկացող անձ)  վերապատրաստման հետ կապված հարաբերությունները:  

2. Սույն կարգում օգտագործվող հասկացությունները կիրառվում են Հայաստանի Հանրապետության ընտանեկան օրենսգրքով և«Սոցիալական աջակցության մասին» Հայաստանի Հանրապետության օրենքով սահմանված իմաստով: 

 3. Կյանքի դժվարին իրավիճակում հայտնված երեխայի խնամքի և դաստիարակության ժամանակավոր կազմակերպման համար անհրաժեշտ՝ խնամատար ծնողի համար պահանջվող մասնագիտական գիտելիքների և գործնական հմտությունների հետևողական կատարելագործման, խնամատարության առաջավոր փորձի ուսումնասիրման, ինչպես նաև դրանք խնամատարության ընթացքում կիրառելու նպատակով խնամատար ծնող դառնալ ցանկացող անձինք անցնում են վերապատրաստում:

4. Խնամատար ծնող դառնալ ցանկացող անձինք վերապատրաստում անցնում են առնվազն յուրաքանչյուր երեք տարին մեկ անգամ, բայց ոչ շուտ, քան սույն  որոշման N1 հավելվածի 18-րդ կետով սահմանված ուսուցման դասընթացներն ավարտելուց վեց ամիս հետո:   
5. Վերապատրաստման գործընթացը կազմակերպվում է սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնի (այսուհետ՝ լիազորած պետական մարմին) կողմից: Վերապատրաստումը կարող է իրականացվել լիազորած պետական մարմնի կամ վերապատրաստումն իրականացնող կազմակերպության (այսուհետ՝ կազմակերպություն) կամ Հայաստանի Հանրապետության մարզպետարանի (Երևանում՝ Երևանի քաղաքապետարանի) գտնվելու վայրում, որի մասին որոշումը կայացվում է լիազորած պետական մարմնի կողմից:
6. Վերապատրաստումն իրականացվում է տեսական դասընթացների, փորձի փոխանակման և սեմինար պարապմունքների անցկացման միջոցով:

7. Վերապատրաստման տևողությունը կազմում է երեսունվեց  ակադեմիական ժամ: Վերապատրաստման ծրագրերը կազմվում են՝ հաշվի առնելով խնամատար ընտանիքի տեսակները, դրանցից յուրաքանչյուրում խնամատարության առանձնահատկությունները, հոգեզավակների խնամքի և դաստիարակության յուրահատկությունները: Վերապատրաստման ծրագրերը, ժամանակացույցը և թեմաները հաստատում է լիազորած պետական մարմնի ղեկավարը: 

8. Վերապատրաստման թեմաները և ուսումնական նյութերը տեղադրվում են լիազորած պետական մարմնի և Հայաստանի Հանրապետության մարզպետարանների (Երևանում՝ Երևանի քաղաքապետարանի) պաշտոնական կայքերում:  

9. Վերապատրաստման ենթակա խնամատար ծնող դառնալ ցանկացող անձանց ցուցակները (այսուհետ՝ վերապատրաստման ցուցակներ) կազմում է լիազորած պետական մարմինը՝ ըստ կենտրոնացված հաշվառման հերթականության և հաշվի առնելով սույն կարգի 4-րդ կետով սահմանված պահանջները: 

10. Lիազորած պետական մարմինը, վերապատրաստման ցուցակում ընդգրկված՝ խնամատար ծնող դառնալ ցանկացող անձանց վերապատրաստման մասին տեղեկացնում է ոչ ուշ, քան վերապատրաստումը սկսելու օրվանից առնվազն տասնհինգ օր առաջ՝ անհատական ծանուցմամբ (բնակության վայր փոստային կապի միջոցով պատվիրված նամակ ուղարկելու կամ հեռախոսազանգի կամ կարճ հաղորդագրություն (sms) ուղարկելու կամ էլեկտրոնային փոստի հասցեով տեղեկատվություն ուղարկելու կամ հետադարձ կապ հաստատելու համար այլ միջոցով իրազեկելով) և վերապատրաստման մասին հայտարարությունը լիազորած պետական մարմնի պաշտոնական կայքում հրապարակելու միջոցով: 

11. Սույն կարգի 10-րդ կետում նշված անհատական ծանուցումը և հայտարարությունը պետք է ներառեն վերապատրաստման անցկացման վայրի, սկզբի, տևողության, վերապատրաստմանը մասնակցելու համար ներկայացվող անհրաժեշտ փաստաթղթերի մասին տվյալներ: Վերապատրաստման մասին լիազորած պետական մարմնի պաշտոնական կայքում հրապարակվող հայտարարությունում չեն նշվում վերապատրաստման ցուցակում ընդգրկված՝ խնամատար ծնող դառնալ ցանկացող անձանց անձնական տվյալները:

12. Lիազորած պետական մարմինը, վերապատրաստումը սկսելու օրվանից առնվազն երեք օր առաջ, կազմում և կազմակերպությանն է ներկայացնում վերապատրաստման ենթակա խնամատար ծնող դառնալ ցանկացող անձանց ցանկը՝ դրան կցելով նաև այդ անձանց անձնագրերի (նույնականացման քարտերի) պատճենները (մեկական օրինակից):

13. Վերապատրաստման առաջին օրը, գրանցման նպատակով, խնամատար ծնող դառնալ ցանկացող անձը կազմակերպություն է ներկայանում անձնագրով կամ նույնականացման քարտով: Վերապատրաստման ընթացքում կազմակերպության կողմից վարվում է մասնակիցների հաճախումների մատյան, որում յուրաքանչյուր օրվա համար կատարվում են նշումներ՝ վերապատրաստվող անձանց ներկա կամ բացակա լինելու վերաբերյալ:

14. Վերապատրաստման դասընթացի ավելի քան մեկ երրորդից բացակայելու դեպքում, վերապատրաստվող անձը համարվում է վերապատրաստումը չանցած: Վերապատրաստումը չանցած անձը, ընդհանուր հիմունքներով, կարող է մասնակցել հաջորդող որևէ վերապատրաստման դասընթացին: 
15. Վերապատրաստումն ավարտվելու օրվանից մեկ օրվա ընթացքում, կազմակերպությունը լիազորած պետական մարմնին է ներկայացնում վերապատրաստումն անցած մասնակիցների ցանկը՝ դրանում ներառելով յուրաքանչյուրի անունը, ազգանունը և անձնագրային տվյալները:

16. Լիազորած պետական մարմինը, վերապատրաստումն անցած մասնակիցների ցանկը ստանալուց հետո մեկօրյա ժամկետում, տեղեկատվության ինքնաշխատ փոխանակությունն իրականացնող տեղեկատվական համակարգում՝ հանրապետական մակարդակում, մուտքագրում է խնամատար ծնող դառնալ ցանկացող անձի՝ վերապատրաստում անցած լինելու մասին համապատասխան տեղեկատվություն, որը  մուտքագրման պահից, առցանց՝ դիտման իրավասությամբ (դիտողի կարգավիճակով) հասանելի է Հայաստանի Հանրապետության մարզպետարաններին (Երևանում՝ Երևանի քաղաքապետարանին), ընդ որում, յուրաքանչյուր մարզպետարանին (Երևանի քաղաքապետարանին) դիտման իրավասությամբ հասանելի են միայն վերապատրաստված այն անձանց մասին տվյալները, որոնք, որպես խնամատար ծնող դառնալ ցանկացող անձ են հաշվառվել տվյալ մարզում (Երևան քաղաքում): 

17. Խնամատար ծնող դառնալ ցանկացող անձանցից վերապատրաստման համար որևէ գումար չի գանձվում: Վերապատրաստման հետ կապված ծախսերը կատարվում են Հայաստանի Հանրապետության օրենսդրությամբ չարգելված միջոցների հաշվին:

ՀՀ կառավարության  2018 թվականի

  _____________   -ի N ___-Ն որոշման

ԿԱՐԳ
ԽՆԱՄԱՏԱՐ ԸՆՏԱՆԻՔՈՒՄ ՀՈԳԵԶԱՎԱԿԻ ԽՆԱՄՔԻ ՆԿԱՏՄԱՄԲ ՎԵՐԱՀՍԿՈՂՈՒԹՅԱՆ 

I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով սահմանվում են խնամատար ընտանիքում հոգեզավակի խնամքի նկատմամբ վերահսկողության նպատակը, իրականացման ձևերը, կազմակերպման և իրականացման փուլերը, տեխնիկական կանոնները, վերահսկողության ընթացքում անհրաժեշտ տեղեկությունների ձեռքբերման մեթոդները, ինչպես նաև կարգավորվում են խնամատար ընտանիքում հոգեզավակի խնամքի նկատմամբ վերահսկողության իրականացման հետ կապված այլ հարաբերություններ:

2. Սույն կարգում օգտագործվող հասկացությունները կիրառվում են Հայաստանի Հանրապետության ընտանեկան օրենսգրքով սահմանված իմաստով:  

3. Խնամատար ընտանիքում հոգեզավակի խնամքի նկատմամբ վերահսկողությունն (այսուհետ՝ վերահսկողություն) իրականացվում է խնամատարության պայմանագրի ողջ ժամանակահատվածում` խնամատար ընտանիքի բնակության վայրի Հայաստանի Հանրապետության մարզպետարանների (իսկ Երևան քաղաքում՝ Երևանի  քաղաքապետարանի) կողմից:

II. ՎԵՐԱՀՍԿՈՂՈՒԹՅԱՆ ՀԱՍԿԱՑՈՒԹՅՈՒՆԸ, ՆՊԱՏԱԿԸ ԵՎ ԻՐԱԿԱՆԱՑՄԱՆ ՁԵՎԵՐԸ  
4. Վերահսկողությունը Հայաստանի Հանրապետության ընտանեկան օրենսգրքի հիման վրա իրականացվող ընթացակարգ է, որով պարզվում է խնամատար ընտանիքում հոգեզավակի առողջության, ֆիզիկական, մտավոր, հոգեբանական, հոգևոր և բարոյական զարգացման, կրթության համար անհրաժեշտ պայմանների, խնամքի և դաստիարակության, կենսապայմանների, հոգեզավակի խնամքի և դաստիարակության համար նախատեսված՝ խնամատար ընտանիքին վճարվող միջոցների նպատակային և արդյունավետ ծախսման, ինչպես նաև խնամատարության պայմանագրով խնամատար ծնողի կողմից ստանձնած պայմանագրային այլ պարտավորությունների կատարման համապատասխանությունը Հայաստանի Հանրապետության ընտանեկան օրենսգրքի,  սույն որոշման և  խնամատարության պայմանագրի պահանջներին:      

5. Վերահսկողությունն իրականացվում է խնամատարության պայմանագրով խնամատար ծնողի կողմից ստանձնած՝ հոգեզավակի խնամքը և դաստիարակությունը կազմակերպելու մասին պարտավորությունների պատշաճ կատարումն ապահովելու նպատակով: 

6. Վերահսկողությունն իրականացվում է՝
1) հոգեզավակի, խնամատար ծնողի հետ պարբերաբար հանդիպումների և հարցազրույցների միջոցով.

2) խնամատար ընտանիք պարբերաբար այցելությունների, մշտադիտարկման (մոնիթորինգ), տեղում ուսումնասիրություն իրականացնելու միջոցով:
III. ՎԵՐԱՀՍԿՈՂՈՒԹՅԱՆ ԿԱԶՄԱԿԵՐՊՄԱՆ ԵՎ ԻՐԱԿԱՆԱՑՄԱՆ ՓՈՒԼԵՐԸ   
7. Վերահսկողության կազմակերպման և իրականացման փուլերն են.

1) ծրագրավորումն ու նախապատրաստումը,

2) խնամատար ընտանիքի հետ անմիջական շփման (կոնտակտային) փուլը,

3) ընթացիկ արդյունքների ամփոփումը: 

8. Վերահսկողության ծրագրավորման ու նախապատրաստման փուլում Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինն իրականացնում է սույն կարգի 6-րդ կետով սահմանված հանդիպումների, հարցազրույցների և այցելությունների՝
1) դասակարգում՝ ըստ խնամատար ընտանիքների բնակության վայրի և հաշվի առնելով սույն կարգի 18-րդ և 19-րդ կետերով սահմանված պահանջները. 
2) ժամկետների վերաբերյալ խնամատար ծնողների հետ նախնական պայմանավորվածությունների ձեռք բերում, եթե հոգեզավակի, խնամատար ծնողի հետ հանդիպումը, հարցազրույցի իրականացումը կամ խնամատար ընտանիք այցելությունը պայմանավորված չէ հոգեզավակի կյանքը կամ առողջությունը վտանգող անմիջական սպառնալիքը կանխելու անհրաժեշտությամբ կամ հոգեզավակի խնամքի և դաստիարակության վերաբերյալ ունեցած այնպիսի տեղեկություններով, որոնք ենթադրում են հրատապ միջամտություն և այդ ժամկետների վերաբերյալ նախնական պայմանավորվածության ձեռք բերումը չի խոչընդոտի հոգեզավակի խնամքի և դաստիարակության վերաբերյալ տեղեկությունների ամբողջական և օբյեկտիվ կերպով ձեռք բերմանը. 

3) ժամանակացույցի սահմանում` հաշվի առնելով սույն կետի 1-ին և 2-րդ ենթակետերով սահմանված պահանջները. 
4) ձևաչափի ընտրություն (միայնակ կամ սույն կարգի 11-րդ կետով սահմանված բազմամասնագիտական խմբի կազմով)՝ հաշվի առնելով սույն կարգի 12-րդ կետով սահմանված պահանջները.

5) ընթացքում ուսումնասիրության ենթակա հարցերի շրջանակի ճշտում և տեղեկությունների  գրանցման  ստանդարտ ձևի մշակում:
9. Խնամատար ընտանիքի հետ անմիջական շփման (կոնտակտային) փուլում նախատեսվում է հարցազրույցի և դիտարկման մեթոդներով պարզել՝
1) խնամատարության պայմանագիրը կնքելուց (իսկ խնամատար ընտանիքի բնակության վայրի փոփոխման դեպքում՝ խնամատար ընտանիքի նոր բնակության վայրի տարածքը սպասարկող սոցիալական աջակցության տարածքային գործակալության կամ բաժնի կողմից խնամատար ընտանիքի նոր բնակության վայրում կենսապայմանների ուսումնասիրության արդյունքում կազմված արձանագրությունից) հետո խնամատար ընտանիքի բնակության վայրում կենցաղային պայմանների և կոմունալ–կենցաղային հարմարությունների հնարավոր փոփոխությունները, այդ թվում՝

ա. սանիտարահիգիենիկ պայմանները,

բ. բնակելի տարածքի չափը (քառակուսի մետրը` մեկ անձի հաշվարկով) և սենյակների թիվը,

գ. ջրամատակարարման և ջրահեռացման, ջեռուցման, օդափոխման համակարգերի, սանհանգույցի առկայությունը և դրանց վիճակը.

2) հոգեզավակի և խնամատար ծնողի առողջական վիճակը, առողջապահական ծառայություններից օգտվելու մատչելիությունը, հոգեզավակի բժշկական զննության  պարբերականությունը, կանխարգելիչ պատվաստումների առկայությունը (անհրաժեշտության դեպքում), իսկ մասնագիտացված և արձակուրդային խնամատար ընտանիքներում հաշմանդամություն կամ ծանր առողջական խնդիրներ ունեցող հոգեզավակների խնամատարության դեպքում՝ նաև վերականգնողական, տեխնիկական միջոցների և այլ օժանդակ սարքերի, այդ թվում՝ պրոթեզաօրթոպեդիկ պարագաների կարիքը և առկայությունը, դրանց ձեռքբերման  խոչընդոտները.
3) հոգեզավակի կրթությանը վերաբերող տվյալները, այդ թվում՝ տարիքին և հասունության մակարդակին համապատասխան ուսումնական հաստատություններում (նախադպրոցական կամ միջնակարգ կամ նախնական (արհեստագործական) մասնագիտական կամ միջին մասնագիտական ուսումնական հաստատություններում) ընդգրկված լինելու (կամ չլինելու) հանգամանքը, առաջադիմությունը, կրթություն ստանալու ընթացքում առաջացող հնարավոր խնդիրները, կրթություն ստանալու իրավունքի իրականացման մասին այլ անհրաժեշտ տեղեկություններ.

4) խնամատար ընտանիքում տիրող միջանձնային հարաբերությունները (այդ թվում՝ հոգեզավակի և խնամատար ծնողի միջև փոխըմբռնումը), բարոյահոգեբանական մթնոլորտը, բռնությունների առկայությունը կամ բացակայությունը, հոգեզավակի պաշտպանվածության աստիճանը.

5) խնամատարության պայմանագիրը կնքելուց (իսկ խնամատար ընտանիքի բնակության վայրի փոփոխման դեպքում՝ խնամատար ընտանիքի նոր բնակության վայրի տարածքը սպասարկող սոցիալական աջակցության տարածքային գործակալության կամ բաժնի կողմից խնամատար ընտանիքի նոր բնակության վայրում կենսապայմանների ուսումնասիրության արդյունքում կազմված արձանագրությունից) հետո խնամատար ընտանիքի գույքային դրության փոփոխությունը և դրա ազդեցությունը հոգեզավակի խնամքի և դաստիարակության նկատմամբ.

6) հոգեզավակի սննդապահովվածության աստիճանը, հագուստի, սպիտակեղենի, կոշկեղենի և անձնական հիգիենայի պարագաների առկայությունը, հագուստի, սպիտակեղենի, կոշկեղենի մաշվածության մակարդակը, դրանց համապատասխանությունը տարիքասեռային առանձնահատկություններին և եղանակային պայմաններին.

7) հոգեզավակի մոտ վարքային շեղումների առկայությունը կամ դրանց բացակայությունը.

8) սոցիալական միջավայրում հոգեզավակի ներգրավվածությունը՝ ծնողների (առկայության և ծնողական իրավունքներից զրկված չլինելու դեպքում), խնամատար ծնողների, խնամատար ընտանիքի այլ անդամների, մերձավոր ազգականների, հարևանների, ընկերների հետ շփումների ու կապերի առկայությունը կամ դրանց բացակայությունը.

9) հոգեզավակի խնամքի և դաստիարակության համար նախատեսված՝ խնամատար ընտանիքին վճարվող միջոցների ծախսման նպատակայնությունը և արդյունավետությունը, այդ թվում՝ երեխայի ապրուստը հոգալու համար կատարված ծախսերի չափը, երեխային անհրաժեշտ հագուստի, սպիտակեղենի, կոշկեղենի, անձնական հիգիենայի պարագաների, կենցաղային իրերի, սննդի, խաղալիքների, խաղերի, գրքերի,  գրենական պիտույքների ձեռքբերման հանգամանքը:

10. Վերահսկողության ընթացիկ արդյունքների ամփոփման փուլում Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժնի կողմից իրականացվում են հետևյալ աշխատանքները՝

1) ամփոփվում են ձեռք բերված տեղեկությունները և դրանց հիման վրա, ազատ տեքստով, զերծ մնալով չհիմնավորված ենթադրություններից և կարծիքներից, կազմվում է վերահսկողության ընթացիկ արդյունքների վերաբերյալ արձանագրություն, որը ստորագրում է սույն կարգի 6-րդ կետով սահմանված հանդիպումները, հարցազրույցները և այցելություններն իրականացրած՝ համապատասխան լիազորություն ունեցող պաշտոնատար անձը, իսկ դրանք բազմամասնագիտական խմբի կազմով իրականացնելու դեպքում, արձանագրությունը ստորագրում են բազմամասնագիտական խմբի այն անդամները, ովքեր մասնակցել են այդ հանդիպումներին, հարցազրույցներին և այցելություններին.

2) խնամատար ծնողին, ըստ անհրաժեշտության, տրամադրվում է խորհրդատվություն և մեթոդական աջակցություն.

3) միջոցներ են ձեռնարկվում խնամատարության պայմանագիրը Հայաստանի Հանրապետության ընտանեկան օրենսգրքի 137.1-րդ հոդվածի 6-րդ մասի 3-րդ կետով սահմանված հիմքով վաղաժամկետ լուծելու համար, եթե առաջացել են խնամատար ընտանիքում երեխայի խնամքն ապահովելու, դաստիարակելու և կրթություն ստանալու համար անբարենպաստ պայմաններ, ընդ որում, խնամատար ընտանիքի բնակության վայրի փոփոխության դեպքում, խնամատար ընտանիքի նոր բնակության վայրի Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժինը  սույն որոշման N1 հավելվածով սահմանված կարգով և ժամկետներում տեղեկացնում է խնամատարության պայմանագրի կողմ հանդիսացող Հայաստանի Հանրապետության մարզպետարանին (իսկ Երևանում՝ Երևանի քաղաքապետարանին)՝ խնամատարության պայմանագիրը վաղաժամկետ լուծելու համար:
IV. ՎԵՐԱՀՍԿՈՂՈՒԹՅԱՆ ԻՐԱԿԱՆԱՑՄԱՆ ՏԵԽՆԻԿԱԿԱՆ ԿԱՆՈՆՆԵՐԸ
11. Հոգեզավակի, խնամատար ծնողի հետ պարբերաբար հանդիպումները և հարցազրույցները, ինչպես նաև խնամատար ընտանիք այցելությունները և տեղում ուսումնասիրության իրականացումը կատարվում է Հայաստանի Հանրապետության մարզպետարանների (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձի կողմից՝ միայնակ կամ այդ նպատակով ստեղծված և Հայաստանի Հանրապետության մարզպետարանների (Երևանում՝ Երևանի քաղաքապետարանի) համապատասխան մասնագետներից բաղկացած բազմամասնագիտական խմբի կազմով: 

12. Հոգեզավակի, խնամատար ծնողի հետ հանդիպումները և հարցազրույցները, ինչպես նաև խնամատար ընտանիք այցելությունները և տեղում ուսումնասիրության իրականացումը կատարվում է բազմամասնագիտական խմբի կազմով, եթե առկա են սույն կետում նշված պայմանները կամ դրանցից առնվազն մեկը, այն է՝
1) խնամատարությունն իրականացվում է մասնագիտացված կամ արձակուրդային խնամատար ընտանիքներում.

2) հոգեզավակի, խնամատար ծնողի հետ միայնակ հանդիպումների և հարցազրույցների կամ խնամատար ընտանիք միայնակ կատարված այցելությունների և ուսումնասիրության արդյունքում Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը դժվարանում է ձեռք բերել սույն կարգի 9-րդ կետով սահմանված տեղեկությունները կամ դրանցից որևէ մեկը կամ ձեռքբերված տեղեկությունների արդյունքում հանգել որոշակի եզրահանգման.

2) եթե այդպիսի խնդրանքով հանդես է գալիս խնամատար ծնողը.

3) առկա է հոգեզավակի կենսապայմանների բազմամասնագիտական գնահատման անհրաժեշտություն.

4) առկա են հիմնավոր պատճառներ միայնակ հանդիպումները և հարցազրույցները կամ խնամատար ընտանիք միայնակ կատարված այցելությունները և ուսումնասիրությունները որպես ռիսկային դիտարկելու համար:

13. Միայնակ կամ բազմամասնագիտական խմբի կազմով հոգեզավակի, խնամատար ծնողի հետ հանդիպումները և հարցազրույցները, խնամատար ընտանիք այցելությունները և տեղում ուսումնասիրությունը չի կարող իրականացնել Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող այն պաշտոնատար անձը, ով հանդիսանում է խնամատար ծնողի ամուսինը կամ մերձավոր ազգականը կամ հոգեզավակի  մերձավոր ազգականը: 

14. Հոգեզավակի, խնամատար ծնողի հետ հանդիպումները և հարցազրույցները, ինչպես նաև խնամատար ընտանիք այցելությունները և տեղում ուսումնասիրության իրականացումը կատարվում է ինչպես խնամատար ծնողի հետ ձեռք բերված պայմանավորվածությամբ կազմված ժամանակացույցի համաձայն, այնպես էլ՝ առանց խնամատար ծնողի համաձայնության՝ Հայաստանի Հանրապետության ընտանեկան օրենսգրքով և սույն կարգի 8-րդ կետի 2-րդ ենթակետով սահմանված դեպքերում:

15. Նախքան հոգեզավակի, խնամատար ծնողի հետ հանդիպումները և հարցազրույցները սկսելը, ինչպես նաև խնամատար ընտանիք այցելելիս, Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը ներկայացնում է վկայական (պաշտոնական փաստաթուղթ) և բացատրում այցելության նպատակը, իսկ խնամատար ընտանիք այցելության ընթացքում տեղում ուսումնասիրություններ կատարելու անհրաժեշտության դեպքում, խնամատար ծնողից ստանում է դրա վերաբերյալ բանավոր համաձայնություն:  

16. Հոգեզավակի և խնամատար ծնողի հետ հանդիպումները և հարցազրույցները կարող են իրականացվել ինչպես խնամատար ընտանիքի բնակության վայր կատարված այցելությունների ընթացքում, այնպես էլ հոգեզավակի կամ խնամատար ծնողի փաստացի գտնվելու վայրում:   
17. Հոգեզավակի, խնամատար ծնողի հետ հանդիպումները և հարցազրույցները կարող են իրականացվել ինչպես միմյանց ներկայությամբ, այնպես էլ միմյանցից առանձին:

18. Կարճաժամկետ խնամատարության դեպքում (բացառությամբ արձակուրդային խնամատարության), խնամատար ընտանիքի բնակության վայր այցելությունն իրականացվում է խնամատարության պայմանագիրը կնքելուց հետո յուրաքանչյուր տասնհինգ օրն առնվազն մեկ անգամ, իսկ հոգեզավակի, խնամատար ծնողի հետ հանդիպումները և հարցազրույցները՝ յուրաքանչյուր շաբաթվա ընթացքում առնվազն մեկ անգամ, չհաշված սույն կետով նախատեսված այցելությունները: Արձակուրդային խնամատարության դեպքում, խնամատար ընտանիքի բնակության վայր այցելությունն իրականացվում է խնամատարության պայմանագրի գործողության ընթացքում առնվազն մեկ անգամ, իսկ հոգեզավակի, խնամատար ծնողի հետ հանդիպումները և հարցազրույցները կարող են իրականացվել ըստ անհրաժեշտության:

19. Երկարաժամկետ խնամատարության դեպքում, խնամատար ընտանիքի բնակության վայր այցելությունն իրականացվում է խնամատարության պայմանագիրը կնքելուց հետո յուրաքանչյուր ամիս՝ առնվազն մեկ անգամ, իսկ հոգեզավակի, խնամատար ծնողի հետ հանդիպումները և հարցազրույցները՝ յուրաքանչյուր երեք ամսվա ընթացքում առնվազն մեկ անգամ՝ չհաշված սույն կետով նախատեսված այցելությունները:

20. Եթե Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձի կամ բազմամասնագիտական խմբի կողմից հոգեզավակի բնակության վայր մուտք գործելը նպատակ է հետապնդում կանխել հոգեզավակի կյանքին և առողջությանը սպառնացող անմիջական վտանգը, իսկ բնակության վայրի սեփականատիրոջ կամ այլ օրինական տիրապետողի համաձայնությունը բացակայում է, ապա Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձի կամ բազմամասնագիտական խմբի կողմից հոգեզավակի բնակության վայր մուտք գործելու և դրանից հետո իրականացվելիք գործողությունների հետ կապված հարաբերությունների վրա տարածվում են Հայաստանի Հանրապետության ընտանեկան օրենսգրքի 128.1-րդ հոդվածի 6-10-րդ մասերով սահմանված պահանջները:  
V. ՎԵՐԱՀՍԿՈՂՈՒԹՅԱՆ ԸՆԹԱՑՔՈՒՄ ԱՆՀՐԱԺԵՇՏ ՏԵՂԵԿՈՒԹՅՈՒՆՆԵՐԻ ՁԵՌՔԲԵՐՄԱՆ ՄԵԹՈԴՆԵՐԸ 

21. Վերահսկողության ընթացքում՝ խնամատար ընտանիքի հետ անմիջական շփման (կոնտակտային) փուլում, անհրաժեշտ տեղեկությունները ձեռք են բերվում (հավաքագրվում են) հարցազրույցի և դիտարկման մեթոդների կիրառմամբ: 

22. Հարցազրույցի ընթացքում Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբը նպատակաուղղված բանավոր զրույց է իրականացնում խնամատար ծնողի և հոգեզավակի հետ՝ սույն կարգի 9-րդ կետով սահմանված տեղեկությունների ձեռքբերման համար: 

23. Հարցազրույցի միջոցով հնարավորինս ստուգվում են նաև խնամատար ծնողի  կողմից ներկայացվող տվյալների համապատասխանությունը Հայաստանի Հանրապետության օրենսդրությամբ սահմանված կարգով այլ մարմիններից կամ կազմակերպություններից ստացված տվյալներին: 

24. Դիտարկման մեթոդով Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբը ճշտում է, թե որքանով են խնամատար ծնողի և (կամ) հոգեզավակի ներկայացրած տվյալները համապատասխանում իրականությանը, ինչպես նաև զննման և հետազոտման միջոցով ստանում է անհրաժեշտ այնպիսի տեղեկություններ, որոնք չի պարզել կամ հնարավոր չէ պարզել հարցազրույցի միջոցով: 

25. Հարցազրույցի մեթոդով ստացման ենթակա տեղեկությունների ընդհանուր շրջանակը սահմանված է սույն կարգի 9-րդ կետի 3-րդ, 5-րդ, 7-րդ և 8-րդ ենթակետերով:  

26. Դիտարկման մեթոդով ստացման ենթակա տեղեկությունների ընդհանուր շրջանակը սահմանված է սույն կարգի 9-րդ կետի 1-ին ենթակետի «ա» և «գ» պարբերություններով:

27. Սույն կարգի 9-րդ կետի 1-ին ենթակետի «բ» պարբերությամբ, 9-րդ կետի 2-րդ, 4-րդ, 6-րդ և 9-րդ ենթակետերով սահմանված տեղեկությունները ստացվում են ինչպես հարցազրույցի, այնպես էլ դիտարկման միջոցով: 

28. Դիտարկման միջոցով սույն կարգի 9-րդ կետի 1-ին ենթակետով սահմանված տեղեկատվությունը պարզելու նպատակով, Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբը անհրաժեշտ ուշադրության է արժանացնում խնամատար ընտանիքի բնակարանի սանիտարահիգիենիկ պայմաններին, աղտոտվածությանը, հատակի վիճակին (ծածկույթի տեսակին՝ մանրահատակ, փայտամած, լինոլեում, բետոն, հող և այլն), սանհանգույցի առկայությանը, դրա՝ բնակարանի ներսում կամ դրսում լինելու հանգամանքին, պատուհանների առկայությանը, ջրամատակարարման ռեժիմին, ջրի աղբյուրի և սանհանգույցի՝ բնակարանի ներսում կամ դրսում լինելու հանգամանքին, ջեռուցման և օդափոխման համակարգերի փաստացի աշխատելուն, ջրամատակարարման և ջրահեռացման համակարգերի մաշվածությանը, դրանց վթարայնության աստիճանին, ջեռուցման համակարգի բացակայության կամ փաստացի չաշխատելու դեպքում՝ վառելանյութի առկայությանը:

29. Դիտարկման միջոցով սույն կարգի 9-րդ կետի 2-րդ ենթակետով սահմանված տեղեկատվությունը պարզելու նպատակով, Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբը անհրաժեշտ ուշադրության է արժանացնում խնամատար ծնողի և հոգեզավակի կողմից իրենց առողջական վիճակի մասին արտահայտված գանգատներին, նրանց արտաքին տեսքին (դեմքի գույն, հյուծված կամ առերևույթ առողջ տեսք), ինքնասպասարկման հմտությունների առկայությանը կամ դրա սահմանափակումը կամ բացակայությունը վկայող նշաններին, նրանց հաղորդակցվելու (խոսելու, տեսնելու և լսելու) ունակություններին, որևէ գործով զբաղվելու ցանկության բացակայությանը, հետաքրքրության, նախասիրությունների ու եռանդի նվազման միտումներին, սովորականից ավելի մոռացկոտ ու ցրված լինելու նշաններին, հնարավոր վնասվածքների առկայությանը: 

30. Դիտարկման միջոցով սույն կարգի 9-րդ կետի 4-րդ ենթակետով սահմանված տեղեկատվությունը պարզելու շրջանակներում, Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբը անհրաժեշտ ուշադրության է արժանացնում խնամատար ընտանիքի անդամների փոխհարաբերությունների վիճակին, լարվածության, հանգիստ կամ նյարդային շարժուձևի առկայությանը, ագրեսիվ տրամադրություններին և վարքագծին, հոգեզավակի և խնամատար ընտանիքի այլ անդամների մոտ տեսանելի վնասվածքների առկայությանը : 

31.  Դիտարկման միջոցով սույն կարգի 9-րդ կետի 6-րդ ենթակետով սահմանված տեղեկատվությունը պարզելու շրջանակներում, Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբը անհրաժեշտ ուշադրության է արժանացնում հոգեզավակի հագուստի, սպիտակեղենի, կոշկեղենի և անձնական հիգիենայի պարագաների առկայությանը, դրանց որակին, մաշվածությանը, մաքրության աստիճանին, ինչպես նաև դրանց համապատասխանությանը հոգեզավակի տարիքին, սեռին, եղանակային պայմաններին և (կամ) բնակարանում տիրող ջերմաստիճանին:  

32. Դիտարկման միջոցով սույն կարգի 9-րդ կետի 9-րդ ենթակետով սահմանված տեղեկատվությունը պարզելու շրջանակներում, Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբը, սույն կարգի 31-րդ կետով սահմանված գործոններից բացի, անհրաժեշտ ուշադրության է արժանացնում նաև երեխային անհրաժեշտ կենցաղային իրերի, սննդի, խաղալիքների, խաղերի, գրքերի, գրենական պիտույքների առկայությանը, դրանց մաշվածությանը, պիտանելիությանը, ձեռքբերման վաղեմությանը:
33. Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբն ըստ անհրաժեշտության, խնամատար ծնողից կարող է պահանջել ներկայացնելու հոգեզավակի առողջական վիճակի, ինչպես նաև  խնամքի և դաստիարակության համար նախատեսված՝ խնամատար ընտանիքին վճարվող միջոցների ծախսման վերաբերյալ համապատասխան փաստաթղթեր և (կամ) տեղեկություններ: 

34. Խնամատար ընտանիքում հոգեզավակի առողջության, ֆիզիկական, մտավոր, հոգեբանական, հոգևոր և բարոյական զարգացման, կրթության համար անհրաժեշտ պայմանների, խնամքի և դաստիարակության, կենսապայմանների, հոգեզավակի խնամքի և դաստիարակության համար նախատեսված՝ խնամատար ընտանիքին վճարվող միջոցների նպատակային և արդյունավետ ծախսման, ինչպես նաև խնամատարության պայմանագրով խնամատար ծնողի կողմից ստանձնած պայմանագրային այլ պարտավորությունների կատարման մասին տեղեկություններն ամբողջացնելու նպատակով Հայաստանի Հանրապետության մարզպետարանի (Երևանում՝ Երևանի քաղաքապետարանի) համապատասխան լիազորություն ունեցող պաշտոնատար անձը կամ բազմամասնագիտական խումբը կարող են զրուցել նաև  խնամատար ծնողի ամուսնու և մերձավոր ազգականների, խնամատար ընտանիքի հարևանների, հոգեզավակի մերձավոր ազգականների, ինչպես նաև այն ուսումնական հաստատության աշխատողների հետ, որում ընդգրկված է հոգեզավակը, Հայաստանի Հանրապետության օրենսդրությամբ սահմանված կարգով ստանալ անհրաժեշտ տեղեկություններ խնամատար ընտանիքի սոցիալական խնդիրների հետ առնչություններ ունեցող այլ պատկան մարմիններից (կազմակերպություններից): 
Հավելված  N 4

ՀՀ կառավարության  2018 թվականի

  _____________   -ի N ___-Ն որոշման

ԽՆԱՄԱՏԱՐ ԸՆՏԱՆԻՔԻ ԴՐԱՄԱԿԱՆ ՄԻՋՈՑՆԵՐԻ
ՎՃԱՐՄԱՆ ԿԱՐԳԸ ԵՎ ՉԱՓԸ
1. Սույն կարգով կարգավորվում են խնամատար ծնողին երեխայի խնամքի և դաստիարակության համար տրամադրվող միջոցների և երեխայի խնամքի և դաստիարակության դիմաց տրվող վարձատրության հետ կապված հարաբերությունները:
2. Երեխայի խնամքի և դաստիարակության համար տրամադրվող միջոցների ամական չափը կազմում է 60.8 հազար դրամ կամ մեկ օրվա չափը կազմում է 2.0 հազար դրամ:
3. Ընդհանուր խնամատար ընտանիքներում խնամվող յուրաքանչյուր երեխայի խնամքի և դաստիարակության դիմաց տրվող վարձատրության ամսական չափը կազմում է 76.0 հազար դրամ կամ մեկ օրվա չափը կազմում է 2.5 հազար դրամ:
4. Մասնագիտացված խնամատար ընտանիքներում խնամվող յուրաքանչյուր երեխայի խնամքի և դաստիարակության դիմաց տրվող վարձատրության ամսական չափը կազմում է 97.5 հազար դրամ կամ մեկ օրվա չափը կազմում է 3.2 հազար դրամ;

5. Երեխայի խնամքի և դաստիարակության համար տրամադրվող միջոցները տրամադրվում են խնամատար ծնողին՝ Հայաստանի Հանրապետության մարզպետարանի (Երևանում՝ Երևանի քաղաքապետարանի) միջոցով սույն որոշմամբ հաստատված պայմանագրով նախատեսված ժամկետներում, բայց ոչ ավելի քան Հայաստանի Հանրապետության աշխատանքի և սոցիալական հարցերի նախարարության կողմից հաստատված ծախսերի նախահաշիվներով նախատեսված միջոցների չափից:
6. Հայաստանի Հանրապետության մարզպետարանը (Երևանում՝ Երևանի քաղաքապետարանը) Ֆինանսավորման հայտ-պահանջագիրը /ձևը կցվում է/ Հայաստանի Հանրապետության աշխատանքի և սոցիալական հարցերի նախարարություն է ներկայացնում պայմանագրով սահմանված ժամկետներից ոչ ուշ քան 5 քան աշխատանքային օրվա ընթացքում:
7. Հայաստանի Հանրապետության աշխատանքի և սոցիալական հարցերի նախարարությունը մարզպետներից (Երևանի քաղաքապետից) ֆինանսավորման հայտ-պահանջագրերը ստանալուց հետո 3 աշխատանքային օրվա ընթացքում ապահովում է ֆինանսավորման գործընթացը՝ Հայաստանի Հանրապետության համապատասխան մարզպետարանի (Երևանի քաղաքապետարանի) աշխատակազմին սպասարկող` Հայաստանի Հանրապետության ֆինանսների նախարարության գանձապետական բաժիններում Հայաստանի Հանրապետության աշխատանքի և սոցիալական հարցերի նախարարության աշխատակազմի անվամբ բացված գանձապետական հաշիվներին փոխանցելու միջոցով:
8. Հայաստանի Հանրապետության աշխատանքի և սոցիալական հարցերի նախարարությունը, Հայաստանի Հանրապետության մարզպետարանին (Երևանում՝ Երևանի քաղաքապետարանին) Հայաստանի Հանրապետության օրենսդրության սահմանված կարգով լիազորում է գործարքներ իրականացնել իր անվամբ բացվածված գանձապետական հաշվի համարներից:
9. Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմը, որպես հարկային գործակալ, քաղաքացիաիրավական պայմանագրի շրջանակներում խնամատար ծնողին՝ երեխայի խնամքի և դաստիարակության համար տրամադրվող վարձատրությունից (եկամտից) հաշվարկում, պահում և Հայաստանի Հանրապետության պետական բյուջե  է վճարում եկամտային հարկ և սոցիալական վճար, ինչպես նաև Հայաստանի Հանրապետության օրենսդրությամբ սահմանված կարգով ներկայացնում է եկամտային հարկի և սոցիալական վճարի անձնավորված հաշվարկ:
10. Երեխային խնամելու և դաստիարակելու համար կնքված քաղաքացիաիրավական պայմանագրի շրջանակներում մատուցվող ծառայությունների դիմաց եկամուտ ստանալու ժամանակահատվածները աշխատանքային ստաժում հաշվառվում են Հայաստանի Հանրապետության օրենսդրությամբ սահմանված կարգով:
11. Հայաստանի Հանրապետության մարզպետարանի (Երևանի քաղաքապետարանի) աշխատակազմը մինչև յուրաքանչյուր եռամսյակին հաջորդող ամսվա 10-ը կազմում և Հայաստանի Հանրապետության աշխատանքի և սոցիալական հարցերի նախարարություն է ներկայացնում հաշվետու եռամսյակում խնամատար ընտանիքին տրամադրված դրամական միջոցների վերաբերյալ հիմնարկի կատարած բյուջետային ծախսերի և բյուջետային պարտքերի մասին հաշվետվությունը՝ համաձայն Հայաստանի Հանրապետության ֆինանսների նախարարի կողմից սահմանված ձևաչափի:

 ՀԱՅՏ ՊԱՀԱՆՋԱԳԻՐ
ՀՀ 2018 թվականի պետական բյուջեի  «Խնամատար ընտանիքում երեխայի խնամքի և դաստիրակության աջակցության տրամադրում» ծրագրով նախատեսված միջոցների շրջանակներում …………………………. Կողմից

Հավելված  N 5
ՀՀ կառավարության  2018 թվականի

  _____________   -ի N ___-Ն որոշման

ՕՐԻՆԱԿԵԼԻ ՁԵՎ N1

ԽՆԱՄԱՏԱՐՈՒԹՅԱՆ ՊԱՅՄԱՆԱԳԻՐ N _____ 
ք. ______________ 

                                                  «     » ______________ 20  թ.

ՀայաստանիՀանրապետության________________________________________________,

                                                        (մարզպետարանի կամ Երևանի քաղաքապետարանի անվանումը)

(այսուհետ նաև՝ մարզպետարան կամ քաղաքապետարան), որը գործում է Հայաստանի Հանրապետության ընտանեկան օրենսգրքի 137.1 հոդվածի 2-րդ մասի հիման վրա, ի դեմս
 ___________________________________________________________________________-ի, 

(պաշտոնատար անձի պաշտոնը, անունը, ազգանունը)

մի կողմից, 

քաղաքացի _____________________________________________________________________________

____________________________________________________________________________________________________________________________________________________________  (խնամատար ծնողի անունը, ազգանունը, բնակության վայրը, անձնագրի կամ նույնականացման քարտի սերիան և համարը)

(այսուհետ՝ խնամատար ծնող) մյուս կողմից և 

քաղաքացի _____________________________________________________________________________

____________________________________________________________________________________________________________________________________________________________

(երեխայի ծնողի կամ այլ օրինական ներկայացուցչի անունը, ազգանունը, բնակության վայրը, անձնագրի կամ նույնականացման քարտի սերիան և համարը)

(այսուհետ՝ օրինական ներկայացուցիչ), որոնք համատեղ հիշատակման դեպքում հետագա տեքստում կանվանվեն Կողմեր, կնքեցին սույն պայմանագիրը (այսուհետ՝ Պայմանագիր) հետևյալի մասին :
1. ՊԱՅՄԱՆԱԳՐԻ ԱՌԱՐԿԱՆ
1. Մարզպետարանը (քաղաքապետարանը), օրինական ներկայացուցչի համաձայնությամբ, խնամատար ծնողի _______________________________ 

                                                                                (խնամատարության տեսակը)

խնամատարությանն է հանձնում ___________________________________________________________________________________________________________________________________________________________ ,

(երեխայի անունը, ազգանունը, անձը հաստատող փաստաթղթի սերիան և համարը)

իսկ խնամատար ծնողը պարտավորվում է ________________________________________

                                                                                              (խնամատարության ժամկետը)
կազմակերպել երեխայի (այսուհետ՝ հոգեզավակ) խնամքը և դաստիարակությունը:  

2. ԿՈՂՄԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱՎՈՐՈՒԹՅՈՒՆՆԵՐԸ
 
2. Մարզպետարանը (քաղաքապետարանը) իրավունք ունի՝

1) Պայմանագրի գործողության ողջ ժամանակահատվածում, Հայաստանի Հանրապետության ընտանեկան օրենսգրքին և Հայաստանի Հանրապետության կառավարության 2018 թվականի ________________ -ի N ___ որոշմանը համապատասխան, իրականացնել խնամատար ընտանիքում հոգեզավակի խնամքի նկատմամբ վերահսկողություն՝ հոգեզավակի, խնամատար ծնողի հետ պարբերաբար հանդիպումների և հարցազրույցների, խնամատար ընտանիք պարբերաբար այցելությունների, մշտադիտարկման (մոնիտորինգ), տեղում ուսումնասիրություն իրականացնելու միջոցով. 

2) խնամատար ծնողի համաձայնությամբ մուտք գործելու հոգեզավակի բնակության վայր.

3) հոգեզավակի կյանքին և առողջությանը սպառնացող անմիջական վտանգը կանխելու նպատակով, առանց խնամատար ծնողի համաձայնության, Հայաստանի Հանրապետության կառավարությանն առընթեր Հայաստանի Հանրապետության ոստիկանության աջակցությամբ և բազմաբնակարան շենքի կառավարման կամ տեղական ինքնակառավարման մարմինների ներկայացուցիչների մասնակցությամբ մուտք գործել հոգեզավակի բնակության վայր.

4) ուսումնասիրել երեխայի կենսապայմանները և դրանց ապահովվածությունը.

5) ըստ անհրաժեշտության, խնամատար ծնողից պահանջել ներկայացնելու հոգեզավակի առողջական վիճակի, ինչպես նաև խնամքի և դաստիարակության համար նախատեսված՝ խնամատար ընտանիքին վճարվող միջոցների ծախսման վերաբերյալ համապատասխան փաստաթղթեր և (կամ) տեղեկություններ.

6)  խնամատար ընտանիքում հոգեզավակի առողջության, ֆիզիկական, մտավոր, հոգեբանական, հոգևոր և բարոյական զարգացման, կրթության համար անհրաժեշտ պայմանների, խնամքի և դաստիարակության, կենսապայմանների, հոգեզավակի խնամքի և դաստիարակության համար նախատեսված՝ խնամատար ընտանիքին վճարվող միջոցների նպատակային և արդյունավետ ծախսման, ինչպես նաև Պայմանագրով խնամատար ծնողի կողմից ստանձնած այլ պարտավորությունների կատարման մասին տեղեկություններն ամբողջացնելու նպատակով անարգել շփվել խնամատար ծնողի ամուսնու և մերձավոր ազգականների, խնամատար ընտանիքի հարևանների, հոգեզավակի մերձավոր ազգականների, ինչպես նաև այն ուսումնական հաստատության աշխատողների հետ, որում ընդգրկված է հոգեզավակը, Հայաստանի Հանրապետության օրենսդրությամբ սահմանված կարգով ստանալ անհրաժեշտ տեղեկություններ խնամատար ընտանիքի սոցիալական խնդիրների հետ առնչություններ ունեցող այլ պատկան մարմիններից (կազմակերպություններից).
7) կատարել հոգեզավակի լավագույն շահերից բխող՝ օրենքով նախատեսված այլ գործողություններ.

8) խնամատար ընտանիքում հոգեզավակի խնամքն ապահովելու, նրան դաստիարակելու և կրթություն ստանալու համար անբարենպաստ պայմաններ առաջանալու կամ հոգեզավակին ծնողներին վերադարձնելու կամ ազգականների խնամակալությանը (հոգաբարձությանը) հանձնելու կամ հոգեզավակին որդեգրելու դեպքերում, ձեռնարկել անհրաժեշտ և բավարար միջոցներ Պայմանագիրը վաղաժամկետ լուծելու համար .

9) իրականացնել Հայաստանի Հանրապետության օրենքներով սահմանված այլ իրավունքներ:

3. Մարզպետարանը (քաղաքապետարանը) պարտավոր է՝

1) Պայմանագիրը կնքելուց հետո, ոչ ուշ, քան ______________ ընթացքում, 

                                                                                      (օր կամ ժամ)

հոգեզավակին հանձնել խնամատար ծնողին.

2) ըստ անհրաժեշտության, խնամատար ծնողին տրամադրել մեթոդական աջակցություն՝ հոգեզավակի խնամքի և դաստիարակության  համար բարենպաստ պայմանների ստեղծման նպատակով.

3) Հայաստանի Հանրապետության ընտանեկան օրենսգրքով, Հայաստանի Հանրապետության կառավարության 2018 թվականի ______________ -ի N ___ որոշմամբ սահմանված պահանջներին համապատասխան և Պայմանագրով սահմանված կարգով, ապահովել Պայմանագրի 8-րդ կետով սահմանված դրամական միջոցների վճարումը խնամատար ընտանիքին.

4) իրականացնել Հայաստանի Հանրապետության օրենքներով սահմանված այլ պարտականություններ:

4. Խնամատար ծնողն իրավունք ունի՝
1) պահանջել մարզպետարանից (քաղաքապետարանից)՝ Պայմանագիրը կնքելուց հետո, ոչ ուշ, քան ______________ ընթացքում, հոգեզավակին հանձնել իր 

                               (օր կամ ժամ)

խնամատարությանը.

2) Պայմանագրով սահմանված ժամկետում իրականացնելու հոգեզավակի խնամքը և դաստիարակությունը. 

3) օգտվելու երեխաների համար անվճար ճամբարների ուղեգրերի ստացման իրավունքից.

4) հոգեզավակի խնամքի և դաստիարակության  համար բարենպաստ պայմանների ստեղծման նպատակով մեթոդական աջակցություն ստանալու համար դիմել մարզպետարանին (քաղաքապետարանին). 
5) Հայաստանի Հանրապետության ընտանեկան օրենսգրքով, Հայաստանի Հանրապետության կառավարության 2018 թվականի ______________ -ի N ___ որոշմամբ սահմանված պահանջներին համապատասխան և Պայմանագրով սահմանված կարգով, ստանալ Պայմանագրի 8-րդ կետով սահմանված դրամական միջոցները.

6) հարգելի պատճառների (հիվանդության, ընտանեկան կամ գույքային դրության փոփոխման, հոգեզավակի հետ փոխըմբռնման բացակայության, երեխաների անհամատեղելիության և այլն) առկայության դեպքում, դիմել մարզպետարանին (քաղաքապետարանին)՝  Պայմանագիրը վաղաժամկետ լուծելու համար:

5. Խնամատար ծնողը պարտավոր է.

1) դաստիարակել հոգեզավակին փոխադարձ հարգանքի հիման վրա` բացառելով հոգեզավակի նկատմամբ բռնությունը, կոպիտ, մարդկային արժանապատվությունը նսեմացնող վերաբերմունքը, վիրավորանքը և շահագործումը.
2) հարգել հոգեզավակի արժանապատվությունը, ապահովել հոգեզավակի զարգացումը նրա արժանապատվությունն ապահովող պայմաններում.
3) իրականացնել հոգեզավակի իրավունքների և օրինական շահերի պաշտպանությունը, բացառությամբ Հայաստանի Հանրապետության ընտանեկան օրենսգրքով սահմանված դեպքերի. 
4) հոգ տանել հոգեզավակի առողջության, ֆիզիկական, մտավոր, հոգեբանական, հոգևոր և բարոյական զարգացման մասին, 

5) ստեղծել անհրաժեշտ պայմաններ հոգեզավակի կրթություն ստանալու իրավունքի իրականացումն ապահովելու համար, ապահովել հոգեզավակի հաճախումը հանրակրթական հաստատություններ, հետևել նրա առաջադիմությանը, կապ պահպանել այդ հաստատության ուսուցիչների կամ դաստիարակների հետ, իսկ հոգեզավակի առողջական վիճակի պատճառով հանրակրթական հաստատություններ հաճախելու անհնարինության դեպքում, նրա կրթությունն ապահովել տնային պայմաններում՝ Հայաստանի Հանրապետության օրենսդրությամբ սահմանված կարգով.

6) կազմակերպել հոգեզավակի կենցաղը և ազատ ժամանցը՝ հոգեզավակի տարիքին և հասունության մակարդակին համապատասխան.

7) իր իրավունքները և պարտականություններն իրականացնել՝ ելնելով հոգեզավակի լավագույն շահերից.

8) հոգեզավակի հիվանդության դեպքում, համապատասխան բժիշկ-մասնագետների կողմից կազմակերպել հոգեզավակի բուժումը, ինչպես նաև ապահովել  հոգեզավակի պարբերաբար բժշկական զննությունը, անհրաժեշտության դեպքում՝ կանխարգելիչ պատվաստումների ենթարկվելը (իսկ հաշմանդամություն կամ ծանր առողջական խնդիրներ ունեցող հոգեզավակների խնամատարության դեպքում՝ նաև վերականգնողական, տեխնիկական միջոցների և այլ օժանդակ սարքերի, այդ թվում՝ պրոթեզաօրթոպեդիկ պարագաների ձեռքբերումը).  

9) հոգեզավակի խնամքի և դաստիարակության համար նախատեսված՝ խնամատար ընտանիքին վճարվող միջոցներն օգտագործել արդյունավետ և նպատակային կերպով՝ բացառապես հոգեզավակի ապրուստը հոգալու, հոգեզավակին անհրաժեշտ հագուստի, սպիտակեղենի, կոշկեղենի, անձնական հիգիենայի պարագաների, կենցաղային իրերի, սննդի, խաղալիքների, խաղերի, գրքերի, գրենական պիտույքների և կահույքի ձեռքբերման համար:
10) չխոչընդոտել հոգեզավակի խնամքի նկատմամբ մարզպետարանի (քաղաքապետարանի) կողմից իրականացվող վերահսկողությանը, Հայաստանի Հանրապետության կառավարության 2018 թվականի ______________ -ի N ___ որոշմամբ սահմանված պահանջներին համապատասխան տրամադրել հոգեզավակի վերաբերյալ անհրաժեշտ տեղեկատվություն, այդ թվում՝ հոգեզավակի առողջական վիճակի, ինչպես նաև խնամքի և դաստիարակության համար նախատեսված՝ խնամատար ընտանիքին վճարվող միջոցների ծախսման վերաբերյալ համապատասխան փաստաթղթեր և (կամ) տեղեկություններ.

11) օրինական ներկայացուցչին (եթե նա հանդիսանում է հոգեզավակի ծնողը և զրկված չէ ծնողական իրավունքներից) թույլատրել մասնակցելու հոգեզավակի խնամքը և դաստիարակությունը խնամատար ընտանիքում կազմակերպելու գործընթացին, եթե դա չի հակասում հոգեզավակի շահերին.

12) չխոչընդոտել հոգեզավակի և օրինական ներկայացուցչի (եթե նա հանդիսանում է հոգեզավակի ծնողը և զրկված չէ ծնողական իրավունքներից) միջև շփումներին, եթե այն չի հակասում երեխայի շահերին.  

13) Հայաստանի Հանրապետության ընտանեկան օրենսգրքի 138.1 հոդվածի 1-ին մասով սահմանված որևէ հիմքի առաջացման դեպքում, այդ մասին տեղեկացնել մարզպետարանին (քաղաքապետարանին)՝ ոչ ուշ, քան համապատասխան հիմքն առաջանալուց հետո մեկօրյա ժամկետում.

14) խնամատար ընտանիքի բնակության վայրի հնարավոր փոփոխության դեպքում, տեղափոխումից առնվազն տասն աշխատանքային օր առաջ, իսկ դրա անհնարինության դեպքում՝ տեղափոխումից հետո եռօրյա ժամկետում, այդ մասին տեղեկացնել մարզպետարանին (քաղաքապետարանին).

15) իրականացնել Հայաստանի Հանրապետության օրենքներով սահմանված այլ պարտականություններ:

6. Օրինական ներկայացուցիչն իրավունք ունի՝ 

1) մասնակցելու հոգեզավակի խնամքը և դաստիարակությունը խնամատար ընտանիքում կազմակերպելու գործընթացին (հոգեզավակի ծնողը հանդիսանալու և ծնողական իրավունքներից զրկված չլինելու դեպքում), եթե դա չի հակասում հոգեզավակի շահերին.

2) կապ պահպանել հոգեզավակի հետ (հոգեզավակի ծնողը հանդիսանալու և ծնողական իրավունքներից զրկված չլինելու դեպքում), եթե այդ կապի պահպանումը բխում է հոգեզավակի շահերից  

3) խնամատարության կիրառման համար հիմք հանդիսացած պատճառի վերացման, այդ թվում` ընտանիքի հետ վերամիավորման դեպքում, դիմել մարզպետարանին (քաղաքապետարանին)՝  Պայմանագիրը վաղաժամկետ լուծելու համար:
7. Օրինական ներկայացուցիչը պարտավոր է ՝
1) չխոչընդոտել խնամատար ծնողի կողմից Պայմանագրով ստանձնած իրավունքների և պարտականությունների իրականացմանը.

2) խնամատար ծնողի կողմից խնամատարության իրականացման համար արգելք  հանդիսացող՝ Հայաստանի Հանրապետության ընտանեկան օրենսգրքի 138.1 հոդվածի 1-ին մասով սահմանված որևէ հիմքի առաջացման մասին տեղեկանալու դեպքում, այդ մասին տեղեկացնել մարզպետարանին (քաղաքապետարանին)՝ ոչ ուշ, քան այդ մասին տեղեկանալու օրվան հաջորդող օրը :

3. ՊԱՅՄԱՆԱԳՐԻ ԳԻՆԸ ԵՎ ՎՃԱՐՄԱՆ ԿԱՐԳԸ
 
8. Սույն պայմանագրի ընդհանուր գինը կազմում է`_____________________ՀՀ դրամ,                                                                                                          

                                                                                               (թվերով և բառերով)
որից՝
1) __________________________   ՀՀ դրամը  հոգեզավակի խնամքի և 

            (թվերով և բառերով)
դաստիարակության համար նախատեսված միջոցներն են,

2) __________________________   ՀՀ դրամը  հոգեզավակի խնամքի և 

                (թվերով և բառերով)
դաստիարակության դիմաց տրվող վարձատրությունն է: 

9. Պայմանագրի 8-րդ կետի 1-ին ենթակետով նախատեսված դրամական միջոցները  խնամատար ծնողին են վճարվում՝
1) կարճաժամկետ խնամատարության դեպքում՝ միանվագ, Պայմանագիրը ստորագրելուց հետո հնգօրյա ժամկետում.

2) երկարաժամկետ խնամատարության դեպքում՝ ամսական կտրվածքով, մինչև յուրաքանչյուր ամսվա 10-ը, ընդ որում, մեկ ամսվա համար հոգեզավակի խնամքի և դաստիարակության համար տրամադրվող գումարը կազմում է 

_____________________  ՀՀ դրամ :    

      (թվերով և բառերով)
10. Պայմանագրի 8-րդ կետի 2-րդ ենթակետով նախատեսված դրամական միջոցները  խնամատար ծնողին են վճարվում՝
1) կարճաժամկետ խնամատարության դեպքում՝ միանվագ, Պայմանագրի գործողության ժամկետը լրանալուց հետո հնգօրյա ժամկետում.

2) երկարաժամկետ խնամատարության դեպքում՝ ամսական կտրվածքով, ընդ որում, յուրաքանչյուր ամսվա համար վարձատրությունը տրվում է մինչև տվյալ ամսվան հաջորդող ամսվա 10-ը, իսկ մեկ ամսվա համար հոգեզավակի խնամքի և դաստիարակության դիմաց տրվող վարձատրության չափը կազմում է   

_____________________  ՀՀ դրամ :    

      (թվերով և բառերով)
11. Պայմանագրի 8-րդ կետում նշված դրամական միջոցները վճարվում են   անկանխիկ, խնամատար ծնողի բանկային հաշվին՝ դրամական փոխանցումով:
4. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ)

12. Պայմանագրով պարտավորություններն ամբողջությամբ կամ մասնակիորեն չկատարելու համար Կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է Պայմանագիրը կնքելուց հետո, և որը Կողմերը չէին կարող կանխատեսել կամ կանխարգելել: Այդպիսի իրավիճակներ են երկրաշարժը, ջրհեղեղը, հրդեհը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլ արտակարգ և անկանխատեսելի հանգամանքներ, որոնք անհնարին են դարձնում Պայմանագրով պարտավորությունների կատարումը: 

5. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ ԵՎ ՎԵՃԵՐԻ ԼՈՒԾՄԱՆ ԿԱՐԳԸ

13. Կողմերը Հայաստանի Հանրապետության օրենքով սահմանված կարգով պատասխանատվություն են կրում Պայմանագրով նախատեսված իրենց պարտավորությունները չկատարելու և (կամ) ոչ պատշաճ կատարելու համար:


14. Պայմանագրի կապակցությամբ ծագած վեճերը լուծվում են բանակցությունների միջոցով: Համաձայնություն ձեռք չբերելու դեպքում վեճերի լուծումը հանձնվում է դատարանի քննությանը:

6. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ

15. Պայմանագիրն ուժի մեջ է մտնում ստորագրման պահից և գործում է մինչև ______________________________ -ը :

(Պայմանագրի գործողության ժամկետը)

7. ԵԶՐԱՓԱԿԻՉ ԴՐՈՒՅԹՆԵՐ

16. Պայմանագիրը հանդիսանում է Կողմերի միջև լիիրավ համաձայնություն` դրանում արտացոլված դրույթների վերաբերյալ:

17. Պայմանագրի գործողության ժամկետը կարող է երկարացվել Կողմերի փոխադարձ համաձայնությամբ՝ Հայաստանի Հանրապետության ընտանեկան օրենսգրքի 139-րդ հոդվածով սահմանված պահանջներին համապատասխան, եթե հոգեզավակի վերադարձն ընտանիք կամ հոգեզավակի որդեգրումը կամ խնամակալությունը (հոգաբարձությունը) հնարավոր չէ, բայց ոչ ավելի, քան երեխայի 18 տարին լրանալը:

18. Պայմանագրում ցանկացած փոփոխություն և լրացում վավեր է այն պայմանով, եթե դրանք կատարված են գրավոր և ստորագրված Կողմերի կողմից։
19. Պայմանագիրը կարող է վաղաժամկետ լուծվել Կողմերի համաձայնությամբ`

1) խնամատար ծնողի նախաձեռնությամբ` հարգելի պատճառների (հիվանդության, ընտանեկան կամ գույքային դրության փոփոխման, հոգեզավակի հետ փոխըմբռնման բացակայության, երեխաների անհամատեղելիության և այլն) առկայության դեպքում.

2) օրինական ներկայացուցչի պահանջով` խնամատարության կիրառման համար հիմք հանդիսացած պատճառի վերացման, այդ թվում` ընտանիքի հետ վերամիավորման դեպքում.

3) մարզպետարանի (քաղաքապետարանի) նախաձեռնությամբ՝ խնամատար ընտանիքում երեխայի խնամքն ապահովելու, նրան դաստիարակելու և կրթություն ստանալու համար անբարենպաստ պայմաններ առաջանալու կամ հոգեզավակին ծնողներին վերադարձնելու կամ ազգականների խնամակալությանը (հոգաբարձությանը) հանձնելու կամ հոգեզավակին որդեգրելու դեպքերում:

20. Հոգեզավակի որդեգրման դեպքում, Պայմանագիրը դադարում է որդեգրման պահից:

21. Պայմանագրի լուծումը Կողմերին չի ազատում այն պարտավորությունների չկատարման կամ ոչ պատշաճ կատարման համար պատասխանատվությունից, որոնք պետք է կատարվեին մինչև Պայմանագրի գործողության ժամկետի ավարտը:   

22. Պայմանագիրը կազմված է հայերեն լեզվով, հավասարազոր իրավաբանական ուժ ունեցող 3 (երեք) օրինակներից: Յուրաքանչյուր կողմի տրամադրվում է Պայմանագրի մեկական օրինակ: 
 
 
	Հայաստանի Հանրապետության 

_________________________________________________________,

(մարզպետարանի կամ Երևանի քաղաքապետարանի անվանումը)

_______________________________________________________________________________________ 

(պաշտոնատար անձի պաշտոնը, անունը, ազգանունը)

_______________________________
                (ստորագրությունը)

Կ.Տ.
	Խնամատար ծնող՝

__________________________________________________
(անունը, ազգանունը)

Հ/Հ _______________________

____________________________

____________________________                   (ստորագրությունը)


	Օրինական ներկայացուցիչ՝

____________________________________________

(անունը, ազգանունը)

________________________                 (ստորագրությունը)




ՕՐԻՆԱԿԵԼԻ ՁԵՎ N 2

ԽՆԱՄԱՏԱՐՈՒԹՅԱՆ ՊԱՅՄԱՆԱԳԻՐ N _____ 
 ք. ______________ 

                                             «     » ______________ 20  թ.

Հայաստանի Հանրապետության ________________________________________________,

                                                         (մարզպետարանի կամ Երևանի քաղաքապետարանի անվանումը)

(այսուհետ նաև՝ մարզպետարան կամ քաղաքապետարան), որը գործում է Հայաստանի Հանրապետության ընտանեկան օրենսգրքի 137.1 հոդվածի 2-րդ մասի հիման վրա, ի դեմս
 ___________________________________________________________________________-ի, 

(պաշտոնատար անձի պաշտոնը, անունը, ազգանունը)

մի կողմից,  և
 քաղաքացի
 _____________________________________________________________________________
____________________________________________________________________________________________________________________________________________________________   (խնամատար ծնողի անունը, ազգանունը, բնակության վայրը, անձնագրի կամ նույնականացման քարտի սերիան և համարը)

(այսուհետ՝ խնամատար ծնող) մյուս կողմից, որոնք համատեղ հիշատակման դեպքում հետագա տեքստում կանվանվեն Կողմեր, կնքեցին սույն պայմանագիրը (այսուհետ՝ Պայմանագիր) հետևյալի մասին:
1. ՊԱՅՄԱՆԱԳՐԻ ԱՌԱՐԿԱՆ
1. Մարզպետարանը (քաղաքապետարանը), խնամատար ծնողի _______________________________  խնամատարությանն է հանձնում
 (խնամատարության տեսակը)

___________________________________________________________________________________________________________________________________________________________ ,

(երեխայի անունը, ազգանունը, անձը հաստատող փաստաթղթի սերիան և համարը)

իսկ խնամատար ծնողը պարտավորվում է ________________________________________

                                                                                                    (խնամատարության ժամկետը)
կազմակերպել երեխայի (այսուհետ՝ հոգեզավակ) խնամքը և դաստիարակությունը:  

2. ԿՈՂՄԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱՎՈՐՈՒԹՅՈՒՆՆԵՐԸ
2. Մարզպետարանը (քաղաքապետարանը) իրավունք ունի՝

1) Պայմանագրի գործողության ողջ ժամանակահատվածում, Հայաստանի Հանրապետության ընտանեկան օրենսգրքին և Հայաստանի Հանրապետության կառավարության 2018 թվականի ________________ -ի N ___ որոշմանը համապատասխան, իրականացնել խնամատար ընտանիքում հոգեզավակի խնամքի նկատմամբ վերահսկողություն՝ հոգեզավակի, խնամատար ծնողի հետ պարբերաբար հանդիպումների և հարցազրույցների, խնամատար ընտանիք պարբերաբար այցելությունների, մշտադիտարկման (մոնիտորինգ), տեղում ուսումնասիրություն իրականացնելու միջոցով. 

2) խնամատար ծնողի համաձայնությամբ մուտք գործելու հոգեզավակի բնակության վայր.

3) հոգեզավակի կյանքին և առողջությանը սպառնացող անմիջական վտանգը կանխելու նպատակով, առանց խնամատար ծնողի համաձայնության, Հայաստանի Հանրապետության կառավարությանն առընթեր Հայաստանի Հանրապետության ոստիկանության աջակցությամբ և բազմաբնակարան շենքի կառավարման կամ տեղական ինքնակառավարման մարմինների ներկայացուցիչների մասնակցությամբ մուտք գործել հոգեզավակի բնակության վայր.

4) ուսումնասիրել երեխայի կենսապայմանները և դրանց ապահովվածությունը.

5) ըստ անհրաժեշտության, խնամատար ծնողից պահանջել ներկայացնելու հոգեզավակի առողջական վիճակի, ինչպես նաև խնամքի և դաստիարակության համար նախատեսված՝ խնամատար ընտանիքին վճարվող միջոցների ծախսման վերաբերյալ համապատասխան փաստաթղթեր և (կամ) տեղեկություններ.

6) խնամատար ընտանիքում հոգեզավակի առողջության, ֆիզիկական, մտավոր, հոգեբանական, հոգևոր և բարոյական զարգացման, կրթության համար անհրաժեշտ պայմանների, խնամքի և դաստիարակության, կենսապայմանների, հոգեզավակի խնամքի և դաստիարակության համար նախատեսված՝ խնամատար ընտանիքին վճարվող միջոցների նպատակային և արդյունավետ ծախսման, ինչպես նաև Պայմանագրով խնամատար ծնողի կողմից ստանձնած այլ պարտավորությունների կատարման մասին տեղեկություններն ամբողջացնելու նպատակով անարգել շփվել խնամատար ծնողի ամուսնու և մերձավոր ազգականների, խնամատար ընտանիքի հարևանների, հոգեզավակի մերձավոր ազգականների, ինչպես նաև այն ուսումնական հաստատության աշխատողների հետ, որում ընդգրկված է հոգեզավակը, Հայաստանի Հանրապետության օրենսդրությամբ սահմանված կարգով ստանալ անհրաժեշտ տեղեկություններ խնամատար ընտանիքի սոցիալական խնդիրների հետ առնչություններ ունեցող այլ պատկան մարմիններից (կազմակերպություններից).
7) կատարել հոգեզավակի լավագույն շահերից բխող՝ օրենքով նախատեսված այլ գործողություններ.

8)խնամատար ընտանիքում հոգեզավակի խնամքն ապահովելու, նրան դաստիարակելու և կրթություն ստանալու համար անբարենպաստ պայմաններ առաջանալու կամ հոգեզավակին ծնողներին վերադարձնելու կամ ազգականների խնամակալությանը (հոգաբարձությանը) հանձնելու կամ հոգեզավակին որդեգրելու դեպքերում, ձեռնարկել անհրաժեշտ և բավարար միջոցներ Պայմանագիրը վաղաժամկետ լուծելու համար .

9) իրականացնել Հայաստանի Հանրապետության օրենքներով սահմանված այլ իրավունքներ:

3. Մարզպետարանը (քաղաքապետարանը) պարտավոր է՝

1) Պայմանագիրը կնքելուց հետո, ոչ ուշ, քան ______________ ընթացքում, 

                                                                                          (օր կամ ժամ)

հոգեզավակին հանձնել խնամատար ծնողին.

2) ըստ անհրաժեշտության, խնամատար ծնողին տրամադրել մեթոդական աջակցություն՝ հոգեզավակի խնամքի և դաստիարակության  համար բարենպաստ պայմանների ստեղծման նպատակով.

3) Հայաստանի Հանրապետության ընտանեկան օրենսգրքով, Հայաստանի Հանրապետության կառավարության 2018 թվականի ______________ -ի N ___ որոշմամբ սահմանված պահանջներին համապատասխան և Պայմանագրով սահմանված կարգով, ապահովել Պայմանագրի 6-րդ կետով սահմանված դրամական միջոցների վճարումը խնամատար ընտանիքին.

4) իրականացնել Հայաստանի Հանրապետության օրենքներով սահմանված այլ պարտականություններ:

4. Խնամատար ծնողն իրավունք ունի՝
1) պահանջել մարզպետարանից (քաղաքապետարանից)՝ Պայմանագիրը կնքելուց հետո, ոչ ուշ, քան ______________ ընթացքում, հոգեզավակին հանձնել իր 

                                (օր կամ ժամ)

խնամատարությանը.

2) Պայմանագրով սահմանված ժամկետում իրականացնելու հոգեզավակի խնամքը և դաստիարակությունը. 

3) օգտվելու երեխաների համար անվճար ճամբարների ուղեգրերի ստացման իրավունքից.

4) հոգեզավակի խնամքի և դաստիարակության  համար բարենպաստ պայմանների ստեղծման նպատակով մեթոդական աջակցություն ստանալու համար դիմել մարզպետարանին (քաղաքապետարանին). 
5) Հայաստանի Հանրապետության ընտանեկան օրենսգրքով, Հայաստանի Հանրապետության կառավարության 2018 թվականի ______________ -ի N ___ որոշմամբ սահմանված պահանջներին համապատասխան և Պայմանագրով սահմանված կարգով, ստանալ Պայմանագրի 6-րդ կետով սահմանված դրամական միջոցները.

6) հարգելի պատճառների (հիվանդության, ընտանեկան կամ գույքային դրության փոփոխման, հոգեզավակի հետ փոխըմբռնման բացակայության, երեխաների անհամատեղելիության և այլն) առկայության դեպքում, դիմել մարզպետարանին (քաղաքապետարանին)՝  Պայմանագիրը վաղաժամկետ լուծելու համար:

5. Խնամատար ծնողը պարտավոր է.

1) դաստիարակել հոգեզավակին փոխադարձ հարգանքի հիման վրա` բացառելով հոգեզավակի նկատմամբ բռնությունը, կոպիտ, մարդկային արժանապատվությունը նսեմացնող վերաբերմունքը, վիրավորանքը և շահագործումը.
2) հարգել հոգեզավակի արժանապատվությունը, ապահովել հոգեզավակի զարգացումը նրա արժանապատվությունն ապահովող պայմաններում.
3) իրականացնել հոգեզավակի իրավունքների և օրինական շահերի պաշտպանությունը, բացառությամբ Հայաստանի Հանրապետության ընտանեկան օրենսգրքով սահմանված դեպքերի. 
4) հոգ տանել հոգեզավակի առողջության, ֆիզիկական, մտավոր, հոգեբանական, հոգևոր և բարոյական զարգացման մասին, 

5) ստեղծել անհրաժեշտ պայմաններ հոգեզավակի կրթություն ստանալու իրավունքի իրականացումն ապահովելու համար, ապահովել հոգեզավակի հաճախումը հանրակրթական հաստատություններ, հետևել նրա առաջադիմությանը, կապ պահպանել այդ հաստատության ուսուցիչների կամ դաստիարակների հետ, իսկ հոգեզավակի առողջական վիճակի պատճառով հանրակրթական հաստատություններ հաճախելու անհնարինության դեպքում, նրա կրթությունն ապահովել տնային պայմաններում՝ Հայաստանի Հանրապետության օրենսդրությամբ սահմանված կարգով.

6) կազմակերպել հոգեզավակի կենցաղը և ազատ ժամանցը՝ հոգեզավակի տարիքին և հասունության մակարդակին համապատասխան.

7) իր իրավունքները և պարտականություններն իրականացնել՝ ելնելով հոգեզավակի լավագույն շահերից.

8) հոգեզավակի հիվանդության դեպքում, համապատասխան բժիշկ-մասնագետների կողմից կազմակերպել հոգեզավակի բուժումը, ինչպես նաև ապահովել  հոգեզավակի պարբերաբար բժշկական զննությունը, անհրաժեշտության դեպքում՝ կանխարգելիչ պատվաստումների ենթարկվելը (իսկ հաշմանդամություն կամ ծանր առողջական խնդիրներ ունեցող հոգեզավակների խնամատարության դեպքում՝ նաև վերականգնողական, տեխնիկական միջոցների և այլ օժանդակ սարքերի, այդ թվում՝ պրոթեզաօրթոպեդիկ պարագաների ձեռքբերումը).  

9) հոգեզավակի խնամքի և դաստիարակության համար նախատեսված՝ խնամատար ընտանիքին վճարվող միջոցներն օգտագործել արդյունավետ և նպատակային կերպով՝ բացառապես հոգեզավակի ապրուստը հոգալու, հոգեզավակին անհրաժեշտ հագուստի, սպիտակեղենի, կոշկեղենի, անձնական հիգիենայի պարագաների, կենցաղային իրերի, սննդի, խաղալիքների, խաղերի, գրքերի, գրենական պիտույքների և կահույքի ձեռքբերման համար:
10) չխոչընդոտել հոգեզավակի խնամքի նկատմամբ մարզպետարանի (քաղաքապետարանի) կողմից իրականացվող վերահսկողությանը, Հայաստանի Հանրապետության կառավարության 2018 թվականի ______________ -ի N ___ որոշմամբ սահմանված պահանջներին համապատասխան տրամադրել հոգեզավակի վերաբերյալ անհրաժեշտ տեղեկատվություն, այդ թվում՝ հոգեզավակի առողջական վիճակի, ինչպես նաև խնամքի և դաստիարակության համար նախատեսված՝ խնամատար ընտանիքին վճարվող միջոցների ծախսման վերաբերյալ համապատասխան փաստաթղթեր և (կամ) տեղեկություններ.

11) օրինական ներկայացուցչին (եթե նա հանդիսանում է հոգեզավակի ծնողը և զրկված չէ ծնողական իրավունքներից) թույլատրել մասնակցելու հոգեզավակի խնամքը և դաստիարակությունը խնամատար ընտանիքում կազմակերպելու գործընթացին, եթե դա չի հակասում հոգեզավակի շահերին.

12) չխոչընդոտել հոգեզավակի և օրինական ներկայացուցչի (եթե նա հանդիսանում է հոգեզավակի ծնողը և զրկված չէ ծնողական իրավունքներից) միջև շփումներին, եթե այն չի հակասում հոգեզավակի շահերին.  

13) Հայաստանի Հանրապետության ընտանեկան օրենսգրքի 138.1 հոդվածի 1-ին մասով սահմանված որևէ հիմքի առաջացման դեպքում, այդ մասին տեղեկացնել մարզպետարանին (քաղաքապետարանին)՝ ոչ ուշ, քան համապատասխան հիմքն առաջանալուց հետո մեկօրյա ժամկետում.

14) խնամատար ընտանիքի բնակության վայրի հնարավոր փոփոխության դեպքում, տեղափոխումից առնվազն տասն աշխատանքային օր առաջ, իսկ դրա անհնարինության դեպքում՝ տեղափոխումից հետո եռօրյա ժամկետում, այդ մասին տեղեկացնել մարզպետարանին (քաղաքապետարանին).

15) իրականացնել Հայաստանի Հանրապետության օրենքներով սահմանված այլ պարտականություններ:

3. ՊԱՅՄԱՆԱԳՐԻ ԳԻՆԸ ԵՎ ՎՃԱՐՄԱՆ ԿԱՐԳԸ
 
6. Սույն պայմանագրի ընդհանուր գինը կազմում է`____________________ ՀՀ դրամ,                                                                                                            

                                                                                                (թվերով և բառերով)
որից՝
1) __________________________   ՀՀ դրամը  հոգեզավակի խնամքի և 

            (թվերով և բառերով)
դաստիարակության համար նախատեսված միջոցներն են,

2) __________________________   ՀՀ դրամը  հոգեզավակի խնամքի և 

                (թվերով և բառերով)
դաստիարակության դիմաց տրվող վարձատրությունն է: 

7. Պայմանագրի 6-րդ կետի 1-ին ենթակետով նախատեսված դրամական միջոցները  խնամատար ծնողին են վճարվում՝
1) կարճաժամկետ խնամատարության դեպքում՝ միանվագ, Պայմանագիրը ստորագրելուց հետո հնգօրյա ժամկետում.

2) երկարաժամկետ խնամատարության դեպքում՝ ամսական կտրվածքով, մինչև յուրաքանչյուր ամսվա 10-ը, ընդ որում, մեկ ամսվա համար հոգեզավակի խնամքի և դաստիարակության համար տրամադրվող գումարը կազմում է 

_____________________  ՀՀ դրամ :    

      (թվերով և բառերով)
8. Պայմանագրի 6-րդ կետի 2-րդ ենթակետով նախատեսված դրամական միջոցները  խնամատար ծնողին են վճարվում՝
1) կարճաժամկետ խնամատարության դեպքում՝ միանվագ, Պայմանագրի գործողության ժամկետը լրանալուց հետո հնգօրյա ժամկետում.

2) երկարաժամկետ խնամատարության դեպքում՝ ամսական կտրվածքով, ընդ որում, յուրաքանչյուր ամսվա համար վարձատրությունը տրվում է մինչև տվյալ ամսվան հաջորդող ամսվա 10-ը, իսկ մեկ ամսվա համար հոգեզավակի խնամքի և դաստիարակության դիմաց տրվող վարձատրության չափը կազմում է   

_____________________  ՀՀ դրամ :    

      (թվերով և բառերով)
9. Պայմանագրի 6-րդ կետում նշված դրամական միջոցները վճարվում են   անկանխիկ,  խնամատար ծնողի բանկային հաշվին՝ դրամական փոխանցումով:
4. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ)

10. Պայմանագրով պարտավորություններն ամբողջությամբ կամ մասնակիորեն չկատարելու համար Կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է Պայմանագիրը կնքելուց հետո, և որը Կողմերը չէին կարող կանխատեսել կամ կանխարգելել: Այդպիսի իրավիճակներ են երկրաշարժը, ջրհեղեղը, հրդեհը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլ արտակարգ և անկանխատեսելի հանգամանքներ, որոնք անհնարին են դարձնում Պայմանագրով պարտավորությունների կատարումը: 

5. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ ԵՎ ՎԵՃԵՐԻ ԼՈՒԾՄԱՆ ԿԱՐԳԸ

11. Կողմերը Հայաստանի Հանրապետության օրենքով սահմանված կարգով պատասխանատվություն են կրում Պայմանագրով նախատեսված իրենց պարտավորությունները չկատարելու և (կամ) ոչ պատշաճ կատարելու համար:


12. Պայմանագրի կապակցությամբ ծագած վեճերը լուծվում են բանակցությունների միջոցով: Համաձայնություն ձեռք չբերելու դեպքում վեճերի լուծումը հանձնվում է դատարանի քննությանը:

6. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ

13. Պայմանագիրն ուժի մեջ է մտնում ստորագրման պահից և գործում է մինչև ______________________________ -ը :

(Պայմանագրի գործողության ժամկետը)

7. ԵԶՐԱՓԱԿԻՉ ԴՐՈՒՅԹՆԵՐ

14. Պայմանագիրը հանդիսանում է Կողմերի միջև լիիրավ համաձայնություն` դրանում արտացոլված դրույթների վերաբերյալ:

15. Պայմանագրի գործողության ժամկետը կարող է երկարացվել Կողմերի փոխադարձ համաձայնությամբ՝ Հայաստանի Հանրապետության ընտանեկան օրենսգրքի 139-րդ հոդվածով սահմանված պահանջներին համապատասխան, եթե հոգեզավակի վերադարձն ընտանիք կամ հոգեզավակի որդեգրումը կամ խնամակալությունը (հոգաբարձությունը) հնարավոր չէ, բայց ոչ ավելի, քան երեխայի 18 տարին լրանալը:

16. Պայմանագրում ցանկացած փոփոխություն և լրացում վավեր է այն պայմանով, եթե դրանք կատարված են գրավոր և ստորագրված Կողմերի կողմից։
17. Պայմանագիրը կարող է վաղաժամկետ լուծվել Կողմերի համաձայնությամբ`

1) խնամատար ծնողի նախաձեռնությամբ` հարգելի պատճառների (հիվանդության, ընտանեկան կամ գույքային դրության փոփոխման, հոգեզավակի հետ փոխըմբռնման բացակայության, երեխաների անհամատեղելիության և այլն) առկայության դեպքում.

2) օրինական ներկայացուցչի պահանջով` խնամատարության կիրառման համար հիմք հանդիսացած պատճառի վերացման, այդ թվում` ընտանիքի հետ վերամիավորման դեպքում.

3) մարզպետարանի (քաղաքապետարանի) նախաձեռնությամբ՝ խնամատար ընտանիքում երեխայի խնամքն ապահովելու, նրան դաստիարակելու և կրթություն ստանալու համար անբարենպաստ պայմաններ առաջանալու կամ հոգեզավակին ծնողներին վերադարձնելու կամ ազգականների խնամակալությանը (հոգաբարձությանը) հանձնելու կամ հոգեզավակին որդեգրելու դեպքերում:

18. Հոգեզավակի որդեգրման դեպքում, Պայմանագիրը դադարում է որդեգրման պահից:

19. Պայմանագրի լուծումը Կողմերին չի ազատում այն պարտավորությունների չկատարման կամ ոչ պատշաճ կատարման համար պատասխանատվությունից, որոնք պետք է կատարվեին մինչև Պայմանագրի գործողության ժամկետի ավարտը:   

20. Պայմանագիրը կազմված է հայերեն լեզվով, հավասարազոր իրավաբանական ուժ ունեցող 2 (երկու) օրինակներից: Յուրաքանչյուր կողմի տրամադրվում է Պայմանագրի մեկական օրինակ: 
 
 
	Հայաստանի Հանրապետության 

____________________________________________________________________,

(մարզպետարանի կամ Երևանի քաղաքապետարանի անվանումը)

______________________________________________________________________________________________________ 

(պաշտոնատար անձի պաշտոնը, անունը, ազգանունը)

________________________________

                      (ստորագրությունը)

Կ.Տ.
	Խնամատար ծնող՝

_____________________________________________________________

(անունը, ազգանունը)

Հ/Հ _____________________________

_________________________________

____________________________                   (ստորագրությունը)




ՀԻՄՆԱՎՈՐՈՒՄ
«ԽՆԱՄԱՏԱՐ ԾՆՈՂ ԴԱՌՆԱԼՈՒ ՑԱՆԿՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՇՎԱՌՄԱՆ, ՈՐԱԿԱՎՈՐՄԱՆ ԵՎ ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼՈՒ,  ԽՆԱՄԱՏԱՐ ԾՆՈՂ ԴԱՌՆԱԼ ՑԱՆԿԱՑՈՂ ԱՆՁԱՆՑ ՎԵՐԱՊԱՏՐԱՍՏՄԱՆ, ԽՆԱՄԱՏԱՐ ԸՆՏԱՆԻՔՈՒՄ ՀՈԳԵԶԱՎԱԿԻ ԽՆԱՄՔԻ ՆԿԱՏՄԱՄԲ ՎԵՐԱՀՍԿՈՂՈՒԹՅԱՆ ԿԱՐԳԵՐԸ, ԽՆԱՄԱՏԱՐ ԸՆՏԱՆԻՔԻՆ ԱՄՍԱԿԱՆ ԺԱՄԱՆԱԿԱՀԱՏՎԱԾՈՎ ԴՐԱՄԱԿԱՆ ՄԻՋՈՑՆԵՐԻ  ՎՃԱՐՄԱՆ ԿԱՐԳԸ ԵՎ ՉԱՓԸ, ԽՆԱՄԱՏԱՐՈՒԹՅԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԵՐԸ ՀԱՍՏԱՏԵԼՈՒ ԵՎ Հայաստանի Հանրապետության ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 8-Ի N 459-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
	1.
	 Իրավական ակտի ընդունման անհրաժեշտությունը

	
	       «Խնամատար ծնող դառնալու ցանկություն ունեցող անձանց հաշվառման, որակավորման և երեխայի խնամքը և դաստիարակությունը խնամատար ընտանիքում կազմակերպելու,  խնամատար ծնող դառնալ ցանկացող անձանց վերապատրաստման, խնամատար ընտանիքում հոգեզավակի խնամքի նկատմամբ վերահսկողության կարգերը, խնամատար ընտանիքին ամսական ժամանակահատվածով դրամական միջոցների  վճարման կարգը և չափը, խնամատարության պայմանագրի օրինակելի ձևերը հաստատելու և Հայաստանի Հանրապետության կառավարության 2008 թվականի մայիսի 8-ի N 459-ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը  (այսուհետ՝ Նախագիծ) մշակվել է համաձայն Հայաստանի Հանրապետության ընտանեկան օրենսգրքի 137-րդ հոդվածի 1-ին և 12-րդ մասերի, 137.1-րդ հոդվածի 7-րդ մասի, 139.1-րդ հոդվածի 8-րդ մասի, 140-րդ հոդվածի 1-ին մասի:  

  Երեխայի՝ ընտանիքում ապրելու իրավունքի ապահովումը հանդիսանում է երեխաների իրավունքների պաշտպանության բնագավառում վարվող պետական քաղաքականության հիմնական նպատակներից մեկը: Այդ պատճառով երեխաների պաշտպանության ոլորտի բարեփոխումներով պայմանավորված՝ նախատեսվում է նոր թափ հաղորդել հանրապետությունում խնամատար ընտանիքների ձևավորման գործընթացին, որն առաջին հերթին դիտվելու է որպես շուրջօրյա խնամքի և պաշտպանության հաստատություններում գտնվող այն երեխաների խնամքի ու դաստիարակության կազմակերպման այլընտրանքային ձև, ովքեր տարբեր պատճառներով հնարավորություն չունեն խնամք ստանալ կենսաբանական կամ խնամակալ ընտանիքներում: 

        ՀՀ կառավարության 2016 թվականի մարտի 10-ի նիստի N 9 արձանագրային որոշման 15-րդ կետով հավանության է արժանացել «Կյանքի դժվարին իրավիճակում հայտնված երեխաներին խնամատարության հանձնելու ընթացակարգի բարեփոխման հայեցակարգը», որով սահմանվել են խնամատար ընտանիքների տեսակներն ու ձևերը: Հայեցակարգը նպատակ ունի բարձրացնել խնամատար ընտանիքների ներդրման գործընթացի արդյունավետությունը և խնամատար ընտանիքներում կազմակերպել  նաև հաշմանդամություն ունեցող  երեխաների խնամքը:  

Խնամատար ընտանիքի նոր տեսակների ներդրումը համահունչ է նաև Հայաստանի Հանրապետության կողմից վավերացված մի շարք միջազգային պայմանագրերին, ինչպես նաև երեխաների իրավունքների պաշտպանության ոլորտում հեղինակավոր միջազգային կառույցների կողմից ընդունված փաստատթղթերին, մասնավորապես՝
1)
Միացյալ Ազգերի Կազմակերպության (այսուհետ՝ ՄԱԿ) 1989 թվականի Երեխայի իրավունքների մասին Կոնվենցիային (այսուհետ՝ Կոնվենցիա),

2)
Մարդու իրավունքների և հիմնարար ազատությունների պաշտպանության մասին եվրոպական կոնվենցիային և Մարդու իրավունքների եվրոպական դատարանի (այսուհետ՝ ՄԻԵԴ) նախադեպային դատական ակտերին,

3)
Եվրոպայի խորհրդի Վերանայված եվրոպական սոցիալական խարտիային,

4)
ՄԱԿ-ի «Երեխայի այլընտրանքային խնամքի մասին» ուղեցույցին, ՄԱԿ-ի Երեխայի իրավունքների հանձնաժողովի մեկնաբանություններին և  այլն:

 Նախագծի մշակումը պայմանավորված է նաև խնամատար ընտանիքներում խնամվող երեխաների խնամքի նկատմամբ մշտադիտարկման մեխանիզմները, խնամատարության նոր ձևերը սահմանելու, երեխայի խնամքի և դաստիարակության համար նախատեսված միջոցների և երեխայի խնամքի և դաստիարակության դիմաց տրվող վարձատրության կանոնակարգման, խնամատար ընտանիքում երեխաների իրավունքների պաշտպանության առավել բարձր աստիճան ապահովելու անհրաժեշտությամբ, ինչպես նաև այս բնագավառում իրականացվող բարեփոխումներով, մասնավորապես՝ մանկատների բեռնաթափման, այլընտրանքային ծառայությունների զարգացման քաղաքականությամբ:

	2.
	 Ընթացիկ իրավիճակը և խնդիրները

	
	         Առանց ծնողական խնամքի մնացած երեխաների խնամքը և դաստիարակությունը խնամատար ընտանիքում ներկայումս կազմակերպվում է ՀՀ Կառավարության 2008 թվականի  մայիսի 8-ի N 459-Ն որոշման համաձայն՝ խնամակալության  և հոգաբարձության մարմնի և այս նպատակի համար հատուկ վերապատրաստում անցած խնամատար ծնողների (առանձին քաղաքացիների) միջև կնքված պայմանագրի հիման վրա, մինչև երեխայի 18 տարին լրանալը: Այն առանց ծնողական խնամքի մնացած երեխային տալիս է ընտանեկան միջավայրում մեծանալու իրական հնարավորություն՝ այդտեղից բխող բոլոր դրական հետևանքներով:
    2008 թվականից մինչ օրս Հայաստանի Հանրապետությունում շուրջ 80 երեխա խնամվել է խնամատար ընտանիքներում, սակայն ՀՀ կառավարության վերոնշյալ որոշման մեջ բացակայում են խնամատար ծնողների վերապատրաստման և ընտանիքներում խնամվող երեխաների խնամքի նկատմամբ մշտադիտարկման մեխանիզմները, սահմանված չեն խնամատարության տեսակներն ու ժամկետները, ինչպես նաև խնամատար ընտանիքին դրամական միջոցների վճարման կարգը և չափը:
Խնամատար ընտանիքի ինստիտուտի ամրապնդման անհրաժեշտությունը պայմանավորված է մի շարք այլ խնդիրներով, մասնավորապես՝
1) երեխային մանկատանը կամ շուրջօրյա այլ հաստատությունում տեղավորելու հարցը չի դիտարկվում որպես խնամքի կազմակերպման ծայրահեղ միջոց, երբ սպառվել են երեխայի խնամքը և դաստիարակությունը կենսաբանական, խնամակալ կամ խնամատար ընտանիքներում կազմակերպելու բոլոր հնարավորությունները,
2) խնամատար ընտանիքի տեսակների և խնամատարության տևողության խնդրի քննարկման հիմքում անհրաժեշտ է դնել երեխայի խնամքի շարունակականության ապահովման հարցը,
3) խնամատար ընտանիքը պետք է դիտարկել ինչպես առանց ծնողական խնամքի մնացած, այնպես էլ կյանքի դժվարին իրավիճակում հայտնված այն երեխաների խնամքի և դաստիարակության հնարավորություն, որոնց խնամքը հնարավոր չէ կազմակերպել կենսաբանական կամ խնամակալի ընտանիքում:

	2.
	2. Առաջարկվող կարգավորման բնույթը

	
	Հայաստանի Հանրապետությունում երեխաներին խնամատար ընտանիք հանձնելու վերաբերյալ օրենսդրության վերանայման և բարեփոխման անհրաժեշտությունը մատնանշվել  է պետական, տեղական ինքնակառավարման  մարմինների ինչպես նաև  միջազգային կազմակերպությունների կողմից: 

  Սույն կարգի նպատակն է նպաստել երեխայի՝ ընտանիքում ապրելու իրավունքի ապահովմանը և զարգացնել կյանքի դժվարին իրավիճակում հայտնված երեխաների խնամքի այլընտրանքային ձևերը:

Որպես խնամատար ընտանիքի ինստիտուտի արդյունավետության բարձրացման նախապայման, սույն կարգով հստակ սահմանվում են խնամատարության տարբեր ձևերը  և տեսակները,  խնամատար ընտանիքների մշտադիտարկան և խնամատար ծնողների որակավորման և վերապատրաստման կարգը: 

Ավելին, երեխայի խնամքի և դաստիարակության համար նախատեսված դրամական միջոցների և երեխայի խնամքի և դաստիարակության դիմաց տրվող վարձատրության տրամադրման գործընթացը ՀՀ ընտանեկան օրենսդրությանը համապատասխանեցնելու նպատակով, սույն նախագծով առաջարկվում է նաև սահմանել խնամատար ծնողին երեխայի խնամքի և դաստիարակության համար տրամադրվող միջոցների և երեխայի խնամքի և դաստիարակության դիմաց տրվող վարձատրության կարգը և չափը:

ՀՀ 2018 թվականի պետական բյուջեով 90 խնամատար ընտանիքներում 94 երեխաների խնամքն ու դաստիարակությունն իրականացնելու նպատակով նախատեսվել է հատկացնել՝ 152,828.4 հազար դրամ, որից երեխայի խնամքի համար 70,452.2 հազար դրամ կամ մեկ երեխայի մեկ ամսվա միջին ծախսը կազմում է 62.5 հազար դրամ /70,452.2 հազար դրամ : 94 ընտանիք : 12 ամիս/, իսկ երեխայի խնամքի համար ծնողին տրվող վարձատրության գծով  82,376.2 հազար դրամ կամ խնամատար ծնողին տրվող վարձատրության մեկ ամսվա միջին ծախսը 76.3 հազար դրամ /82,376.2 հազար դրամ : 90 ընտանիք : 12 ամիս/:

Հարկ է նշել, որ գործող կարգով խնամատար ընտանիքին երեխային պահելու համար տրվող ամսական դրամական միջոցները մեկ երեխայի հաշվարկով կազմում են տվյալ տարվա ՀՀ պետական բյուջեով մանկատներում մեկ երեխայի խնամքի համար նախատեսված գումարի չափով, երկու երեխայի համար` մեկ երեխայի համար հաշվարկված գումարի 150 տոկոսի, իսկ երեք և ավելի երեխաների համար` 200 տոկոսի չափով: Մեկ երեխայի խնամքի և դաստիարակության համար խնամատար ծնողներից մեկին տրամադրվում է վարձատրություն «Նվազագույն ամսական աշխատավարձի մասին» ՀՀ օրենքի 1-ին հոդվածով սահմանված նվազագույն ամսական աշխատավարձի չափով, երկու երեխայի համար` նվազագույն ամսական աշխատավարձի 150 տոկոսի, երեք և ավելի երեխաների համար` նվազագույն ամսական աշխատավարձի 200 տոկոսի չափով:

Առաջարկվող որոշման նախագծով երեխայի խնամքի և դաստիարակության համար տրամադրվող ֆինանսական միջոցների չափը մասնագիտացված և ընդհանուր տիպի խնամատար ընտանիքներում նախատեսվում է սահմանել մեկ երեխայի հաշվարկով մեկ ամսվա համար 60.8 հազար դրամ կամ մեկ օրվա ծախսը 2.0 հազար դրամ /60.8 հազար դրամ: 30.4 օր/:

Հաշվարկները կատարվել են հիմք ընդունելով ՀՀ 2018 թվականի պետական բյուջեով «Խնամատար ընտանիքում երեխայի խնամքի և դաստիարակության աջակցության տրամադրում» ծարգրով նախատեսված միջոցների չափը, ՀՀ ազգային վիճակագրական ծառության հրապարակված 2017 թվականի 4-րդ եռամսյակի սննդամթերքի գծով նվազագույն սպառողական զամբյուղի արժեքի միջին ամսական չափը 57.4 հազար դրամ, ՀՀ 2018 թվականի պետական բյուջեով նախարարության ենթակայության շուրջօրյա խնամք իրականացնող հաստատություններում մեկ երեխայի հաշվարկով /առանց աշխատավարձի/ մեկ ամսվա նախատեսված միջոցների չափը 65.8 հազար դրամ:

Երեխայի խնամքի և դաստիարակության դիմաց տրվող վարձատրության չափերը առաջարկվում է տարանջատել ըստ մասնագիտացված և ընդհանուր բնույթի խնամատար ընտանիքների՝

Ընդհանուր խնամատար ընտանիքներում խնամվող յուրաքանչյուր երեխայի խնամքի և դաստիարակության դիմաց տրվող վարձատրության ամսական չափը կազմում է 76.0 հազար դրամ կամ մեկ օրվա չափը կազմում է 2.5 հազար դրամ:

Մասնագիտացված խնամատար ընտանիքներում խնամվող յուրաքանչյուր երեխայի խնամքի և դաստիարակության դիմաց տրվող վարձատրության ամսական չափը կազմում է 97.5 հազար դրամ կամ մեկ օրվա չափը կազմում է 3.2 հազար դրամ:

Ընդհանուր խնամատար ընտանիքներում երեխայի խնամքի և դաստիարակության դիմաց վարձատրության չափը հաշվարկվել է հիմք ընդունելով ՀՀ նվազագույն աշխատավարձի մասին օրենքով սահմանված չափը, ներառյալ գործող հարկերը՝ առավելագույն չափը՝ 77,778 ՀՀ դրամ, նվազագույն չափը՝ 72,727 ՀՀ դրամ:

Մասնագիտացված խնամատար ընտանիքներում երեխայի խնամքի և դաստիարակության դիմաց վարձատրության չափը հաշվարկվել է 30 տոկոսով ավելի:

Հարկ է նշել, որ մեկ օրվա չափի սահմանման անհրաժեշտությունը պայմանավորված է խնամատար ընտանիքներում ոչ լրիվ ամիս երեխաների խնամքն ու դաստիրակության դիմաց վճարումներն իրականացնելու հանգամանքով:

	3.
	Ակնկալվող արդյունքը

	
	 Նախագծի ընդունման արդյունքում ակնկալվում է`

1) Հայաստանի Հանրապետության օրենսդրությունը համապատասխանեցնել միջազգային չափանիշներին և կանոնակարգել երեխայի խնամքի և դաստիարակության համար նախատեսված միջոցների և երեխայի խնամքի և դաստիարակության դիմաց տրվող վարձատրության տրամադրման մեխանիզմները, որի արդյունքում առավել կապահովվեն  կյանքի դժվարին իրավիճակում հայտնված երեխաների իրավունքները, կհսատակեցվի խնամատար ընտանիքի դերն ու նշանակությունը, կտարանջատվի երեխայի և խնամատար ընտանիքի ընտրության և խնամատար ընտանիքում գտնվող երեխայի խնամքի նկատմամբ վերահսկողությունը, կկանոնակարգվի և կհստակեցվի երեխայի խնամքը և դաստիարակությունը խնամատար ընտանիքում կազմակերպելու գործընթացը.
2) երեխայի խնամքը բնակչության սոցիալական պաշտպանության շուրջօրյա հաստատություններում կազմակերպել միայն խնամքի այլընտրանքային միջոցների՝ այդ թվում խնամատար ընտանիքում խնամքի կազմակերպման անհնարինության դեպքում,
3) խնամատարության տարբերակված ձևերի և տեսակների սահմանումով ապահովել առավել հասցեական և անհրաժեշտ ծառայությունների մատուցում:

	4.
	Նախագծի մշակման գործընթացում  ներգրավված  ինստիտուտները և անձիք

	
	  Նախագիծը մշակել է Հայաստանի Հանրապետության աշխատանքի և սոցիալական հարցերի նախարարությունը:

	2
	Հասարակությանը նախագծի վերաբերյալ իրազեկումը

	
	Նախագիծը տեղադրվել է Հայաստանի Հանրապետության աշխատանքի և սոցիալական հարցերի նախարարության e_draft ինտերնետային կայքում` 2018  թվականի փետրվարի             13-ին:

«ԽՆԱՄԱՏԱՐ ԾՆՈՂ ԴԱՌՆԱԼՈՒ ՑԱՆԿՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՇՎԱՌՄԱՆ, ՈՐԱԿԱՎՈՐՄԱՆ ԵՎ ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼՈՒ,  ԽՆԱՄԱՏԱՐ ԾՆՈՂ ԴԱՌՆԱԼ ՑԱՆԿԱՑՈՂ ԱՆՁԱՆՑ ՎԵՐԱՊԱՏՐԱՍՏՄԱՆ, ԽՆԱՄԱՏԱՐ ԸՆՏԱՆԻՔՈՒՄ ՀՈԳԵԶԱՎԱԿԻ ԽՆԱՄՔԻ ՆԿԱՏՄԱՄԲ ՎԵՐԱՀՍԿՈՂՈՒԹՅԱՆ ԿԱՐԳԵՐԸ, ԽՆԱՄԱՏԱՐ ԸՆՏԱՆԻՔԻՆ ԱՄՍԱԿԱՆ ԺԱՄԱՆԱԿԱՀԱՏՎԱԾՈՎ ԴՐԱՄԱԿԱՆ ՄԻՋՈՑՆԵՐԻ  ՎՃԱՐՄԱՆ ԿԱՐԳԸ ԵՎ ՉԱՓԸ, ԽՆԱՄԱՏԱՐՈՒԹՅԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԵՐԸ ՀԱՍՏԱՏԵԼՈՒ ԵՎ Հայաստանի Հանրապետության ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 8-Ի N 459-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Խնամատար ծնող դառնալու ցանկություն ունեցող անձանց հաշվառման, որակավորման և երեխայի խնամքը և դաստիարակությունը խնամատար ընտանիքում կազմակերպելու,  խնամատար ծնող դառնալ ցանկացող անձանց վերապատրաստման, խնամատար ընտանիքում հոգեզավակի խնամքի նկատմամբ վերահսկողության կարգերը, խնամատար ընտանիքին ամսական ժամանակահատվածով դրամական միջոցների  վճարման կարգը և չափը, խնամատարության պայմանագրի օրինակելի ձևերը հաստատելու և Հայաստանի Հանրապետության կառավարության 2008 թվականի մայիսի 8-ի N 459-ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

ԽՆԱՄԱՏԱՐ ԾՆՈՂ ԴԱՌՆԱԼՈՒ ՑԱՆԿՈՒԹՅՈՒՆ ՈՒՆԵՑՈՂ ԱՆՁԱՆՑ    ՀԱՇՎԱՌՄԱՆ, ՈՐԱԿԱՎՈՐՄԱՆ ԵՎ ԵՐԵԽԱՅԻ ԽՆԱՄՔԸ ԵՎ ԴԱՍՏԻԱՐԱԿՈՒԹՅՈՒՆԸ ԽՆԱՄԱՏԱՐ ԸՆՏԱՆԻՔՈՒՄ ԿԱԶՄԱԿԵՐՊԵԼՈՒ,  ԽՆԱՄԱՏԱՐ ԾՆՈՂ ԴԱՌՆԱԼ ՑԱՆԿԱՑՈՂ ԱՆՁԱՆՑ ՎԵՐԱՊԱՏՐԱՍՏՄԱՆ, ԽՆԱՄԱՏԱՐ ԸՆՏԱՆԻՔՈՒՄ ՀՈԳԵԶԱՎԱԿԻ ԽՆԱՄՔԻ ՆԿԱՏՄԱՄԲ ՎԵՐԱՀՍԿՈՂՈՒԹՅԱՆ ԿԱՐԳԵՐԸ, ԽՆԱՄԱՏԱՐ ԸՆՏԱՆԻՔԻՆ ԱՄՍԱԿԱՆ ԺԱՄԱՆԱԿԱՀԱՏՎԱԾՈՎ ԴՐԱՄԱԿԱՆ ՄԻՋՈՑՆԵՐԻ  ՎՃԱՐՄԱՆ ԿԱՐԳԸ ԵՎ ՉԱՓԸ, ԽՆԱՄԱՏԱՐՈՒԹՅԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԵՐԸ ՀԱՍՏԱՏԵԼՈՒ ԵՎ Հայաստանի Հանրապետության ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 8-Ի N 459-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ  ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
 «Խնամատար ծնող դառնալու ցանկություն ունեցող անձանց հաշվառման, որակավորման և երեխայի խնամքը և դաստիարակությունը խնամատար ընտանիքում կազմակերպելու,  խնամատար ծնող դառնալ ցանկացող անձանց վերապատրաստման, խնամատար ընտանիքում հոգեզավակի խնամքի նկատմամբ վերահսկողության կարգերը, խնամատար ընտանիքին ամսական ժամանակահատվածով դրամական միջոցների  վճարման կարգը և չափը, խնամատարության պայմանագրի օրինակելի ձևերը հաստատելու և Հայաստանի Հանրապետության կառավարության 2008 թվականի մայիսի 8-ի N 459-ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններրիկամ դրանց ընդունման անհրաժեշտությունը բացակայում է: 
